
ዓርብ 83ኛ ዓመት ቁጥር 060    ጥቅምት  30 ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

“በአማራ ክልል ... ወደ ገጽ 4ዞሯል

 “መንግሥት የአረጋውያን ... ወደ ገጽ 6 ዞሯል

ሔርሞን  ፍቃዱ

አዲስ አበባ፡- መንግሥት የአረጋውያንን ተጠቃሚነት ለማረጋገጥ 
በልዩ ትኩረት እየሠራ እንደሚገኝ ምክትል ጠቅላይ ሚኒስትርና የውጭ  
ጉዳይ ሚኒስትር ደመቀ መኮንን ተናገሩ፡፡

በዓለም ለ33ኛ ጊዜ በሀገራችን ለ32ኛ ጊዜ የሚከበረው የአረጋውያን 
በዓል ትናንት በመቄዶንያ የአረጋውያን የአዕምሮ ሕሙማን መርጃ 
ማዕከል ተከብሯል፡፡

በመርሐ ግብሩ ላይ ምክትል ጠቅላይ ሚኒስትርና የውጭ ጉዳይ 
ሚኒስትር ደመቀ መኮንን፤ አረጋውያንን ለመንከባከብ የሚነሳ ጥያቄ  
በፖሊሲ አሠራር የተደገፈ ሥራ በመሥራት  ምላሽ  እንደሚሰጥ 
ጠቅሰው፤ መንግሥት የአረጋውያንን ተጠቃሚነት ለማረጋገጥ በልዩ 
ትኩረት እየሠራ ይገኛል ብለዋል፡፡

አረጋውያንን በመደገፍ ላይ ጥያቄዎች እንደሚነሱ የጠቀሱት 
ሚኒስትሩ፤ ይህ ጉዳይ ችላ የማይባል እና በፖሊሲና በአሠራር የሚደገፍ 
መሆኑን አንስተዋል፡፡ 

በፖሊሲና በአሠራር ተደግፈው ምላሽ የሚያገኙ ጉዳዮችንም 
ከሚመለከታቸው ጋር በመሆን ቶሎ ምላሽ በመስጠት ወደ ተግባር 
እንዲሸጋገር  እንሠራለን ብለዋል፡፡

“መንግሥት የአረጋውያንን 
ተጠቃሚነት ለማረጋገጥ 

በልዩ ትኩረት እየሠራ ነው”
- አቶ ደመቀ መኮንን  
ምክትል ጠቅላይ ሚኒስትርና የውጭ ጉዳይ ሚኒስትር 

ዘላለም ግዛው 

አዲስ አበባ:- ያላግባቡ እና ልዩነት የፈጠሩ 
ችግሮችን በሀገራዊ ምክክሩ ለመፍታትና ዘላቂ የሀገር 
ሠላም ለማስፈን በሚደረገው ሂደት ሁሉም የድርሻውን 

«ያላግባቡ ችግሮችን በሀገራዊ ምክክሩ ለመፍታት ሁሉም የድርሻውን መወጣት ይኖርበታል»
-  ፕሮፌሰር መስፍን አርአያ
   ዋና ኮሚሽነር

እንዲወጣ ሀገራዊ የምክክር ኮሚሽን ጥሪ አቀረበ፡፡  
6ኛው የሕዝብ ተወካዮች ምክር ቤት 3ኛ ዓመት 

የሥራ ዘመን 3ኛ መደበኛ ስብሰባው የሀገራዊ ምክክር 
ኮሚሽንን የአራት ወራት አፈጻጸምን ገምግሟል።  

ከምክር ቤት አባላት ለቀረቡ ጥያቄዎች ምላሽና 

ማብራሪያ የሰጡት ዋና ኮሚሽነር ፕሮፌሰር መስፍን አርአያ እና ምክትል 
ዋና ኮሚሽነር ሂሩት ገብረሥላሴ ናቸው። 

ዋና ኮሚሽነር ፕሮፌሰር መስፍን አርአያ ለሕዝብ ተወካዮች ምክር 

 “ያላግባቡ ችግሮችን ... ወደ ገጽ 6 ዞሯል

ዘላለም ግዛው  
 	
አዲስ አበባ:- የመስኖ እና ቆላማ አካባቢ ሚኒስቴር 

በተያዘው ዓመት አምስት ነጥብ 92 ቢሊዮን ብር በጀት 
የተመደበላቸው 28 የተለያዩ የመስኖ ልማት ፕሮጀክቶች 
ግንባታ እንደሚከናወን ገለጸ፡፡  

በሚኒስቴሩ ሕዝብ ግንኙነት እና ኮሙኒኬሽን ሥራ 
አስፈጻሚ አቶ ብዙነህ ቶልቻ ለኢትዮጵያ ፕሬስ ድርጅት 
እንደገለጹት፤ በተያዘው ዓመት አምስት ነጥብ 92 
ቢሊዮን ብር በጀት የተመደበላቸው 28 የተለያዩ የመስኖ 
ልማት ፕሮጀክቶች ግንባታ ይከናወናል፡፡

የመስኖ ፕሮጀክቶቹ በስምንት ክልሎች የሚሠሩ 
መሆናቸውን የገለጹት ኃላፊው፤ ሚኒስቴሩ ለ25 
ፕሮጀክቶች 215 ነጥብ አምስት ሚሊዮን ብር መድቧል 
ሲሉ ተናግረዋል፡፡

በአምስት ነጥብ ዘጠኝ ቢሊዮን ብር 28 የመስኖ ልማት ፕሮጀክቶች ሊገነቡ ነው
• 13 የመስኖ ፕሮጀክቶች በያዝነው ዓመት ይጠናቀቃሉ

አምራችና 
አገልግሎት ሰጪዎች 

ለጥራት ቅድሚያ ሰጥተው 
መሥራት ይገባቸዋል

በአምስት ነጥብ... ወደ ገጽ 6 ዞሯል

አማን ረሺድ

አዲስ አበባ፡- አምራችና አገልግሎት 
ሰጪ ተቋማት ለምርትና አገልግሎት ጥራት 
ቅድሚያ በመስጠት መሥራት ይገባቸዋል 
ሲሉ የንግድና ቀጣናዊ ትስስር ሚኒስትር አቶ 
ገብረመስቀል ጫላ ገለጹ፡፡ የዓለም የጥራት 
ቀንን በማስመልከት በኢትዮጵያ የተስማሚነት 
ምዘና ድርጅት ምድረ-ግቢ የጥራት ማረጋገጫ 

 አምራችና  ... ወደ ገጽ 6 ዞሯል



አዲስ ዘመን    ዓርብ ጥቅምት 30 ቀን 2016 ዓ.ምገጽ 2

ዜና

መዓዛ ማሞ

አዲስ አበባ፡- በ2015 በጀት ዓመት አራት ነጥብ 
ስምንት ቢሊዮን ብር ከጤና መድህን ክፍያ መሰብሰቡን 
የጤና ሚኒስቴር ገለጸ። መንግሥት 25 በመቶ የሚጠጋ 
ድጎማ ማድረጉም ተጠቁሟል፡፡

የኢትዮጵያ ጤና መድህን አገልግሎት የ2015ዓ.ም 
በጀት ዓመት አፈጻጸም ግምገማና የ2016 በጀት ዓመት 
እቅድ የውይይት መድረክ ትናንት አካሂዷል።

በመድረኩ የተገኙት የጤና ሚኒስቴር ሚኒስትር 
ዴኤታ ዶክተር ደረጄ ድጉማ መንግሥት ከ10 ዓመት 
በፊት በተወሰኑ ወረዳዎች የጤና መድህን አገልግሎት 
መጀመሩን አስታውሰው፤ አሁን ላይ ውጤታማነቱ 
ስለታመነበት አገልግሎቱ በሁሉም ወረዳዎች እንዲዳረስ 
እየተሠራ ነው ብለዋል።

በ2015 በጀት ዓመት አራት ነጥብ ስምንት  ቢሊዮን 
ብር ከጤና መድህን ክፍያ መሰብሰቡን የጠቆሙት 
ሚኒስትር ዴኤታው ከዚህ ውስጥ መንግሥት 10 በመቶ 
ለሚሆኑ መክፈል ለማይችሉ  ዜጎች አንድ ቢሊዮን 
ብር በመክፈል 25 በመቶ የሚጠጋ ድጎማ ማድረጉን 
ተናግረዋል፡፡

እንደ ሚኒስትር ዴኤታው ገለጻ፤ የጤና መድህን 
(ኢንሹራንስ) ባለፈው ዓመት አዋጅ እና የራሱ ደንብ 
ጸድቆለት ሁሉም ማኅበረሰብ ተጠቃሚ እንዲሆን በሕግ 

ደረጃ ተደንግጓል፡፡ 
አሁን ላይ የጤና መድህን ሽፋን በሦስት ደረጃ 

ለመተግበር እየታሰበ መሆኑን ተናግረው፤ በዚህም  አርሶ 
አደሩን፣ አርብቶ አደሩንና የመንግሥት ሠራተኛውን 
በማካተት እስከ 70 በመቶ የማኅበረሰቡን ክፍል የሚይዝ 
መሆኑን ጠቁመዋል፡፡ 

 እኤአ በ2030 ሁሉም የኅብረተሰብ ክፍል የጤና 

መድህን እንዲኖረው ታቅዶ እየተሠራ እንደሆነም 
አመልክተዋል፡፡

በጤና መድህን ብዙ መክፈል የማይችሉ 
የኅብረተሰብ ክፍሎች አገልግሎቱን አግኝተው 
አመስግነው እንደሚሄዱ ተናግረው፤ የአገልግሎት 
አሰጣጡ የጥራት ችግሮችና የመድኃኒት አቅርቦት በቂ 
አለመሆን ክፍተቶች በመኖራቸው ይህንን ለማሻሻል 

በበጀት ዓመቱ አራት ነጥብ ስምንት ቢሊዮን ብር ከጤና መድህን ክፍያ ተሰብስቧል
• መንግሥት አንድ ቢሊዮን ብር ድጎማ አድርጓል

ዶክተር ደረጄ ድጉማ አቶ ተስፋዬ ወርቁ

እንደሚሠራ ገልጸዋል፡፡ 
የኢትዮጵያ ጤና መድህን አገልግሎት ዋና 

ዳይሬክተር አቶ ተስፋዬ ወርቁ በበኩላቸው  የጤና 
መድህን ትግበራ ዋነኛ ዓላማ ዜጎች አስቀድመው 
በሚከፍሉት መዋጮ የጤና እክል በሚያጋጥማቸው 
ወቅት ያለምንም የክፍያ ስጋት የሕክምና አገልግሎት 
እንዲያገኙ ማድረግ መሆኑን ተናግረው፤ አገልግሎቱን 
በአንድ ሺህ 006 ወረዳዎች በማስፋፋት በ2015 ዓ.ም 
ከ54 ሚሊዮን በላይ ለሚሆኑ ዜጎች የጤና መድህን 
ሽፋን  መሰጠቱን  ተናግረዋል። 

እንደ ዋና ዳይሬክተሩ ገለጻ የመክፈል አቅም 
የሌላቸው ከ10 ሚሊዮን በላይ ዜጎች ዓመታዊ 
መዋጮቸው በመንግሥት ተሸፍኖላቸዋል፡፡

ይህ መክፈል የማይችሉ ዜጎች ከጤና አገልግሎት 
ክፍያ ስጋት ተላቀው የሕክምና አገልግሎት እንዲያገኙ 
እንደሚያስችል ገልጸው፤እናቶችና ሕፃናት በከፍተኛ 
ሁኔታ ተጠቃሚ እንዲሆኑ እንዳደረገም ጠቁመዋል፡፡  

በመድረኩ የክልሎች የጤና መድህን ተሞክሮ 
የቀረበ ሲሆን የተሻለ አፈጻጸም ያላቸው ክልሎችም 
ተሸላሚ ሆነዋል።

የጤና  ሚኒስትር ዴኤታዎች፣ የክልል የጤና 
ቢሮ ኃላፊዎችና ምክትል ኃላፊዎች፣ የኢትዮጵያ ጤና 
መድህን አገልግሎት የሥራ ኃላፊዎችና አጋር ድርጅቶች 
ተገኝተዋል፡፡

ማህሌት ብዙነህ

አዲስ አበባ፡- ዓይን ላይ ሊደርስ ከሚችል 
ጉዳት ቀድሞ ቅድመ ምርመራ በማድረግ 
ራስን መጠበቅ እንደሚገባ ተገለጸ፡፡ የአለርት 
ኮምፕሬንሲቭ ስፔሻላይዝድ ሆስፒታል የዓይን 
ሕክምና ማዕከል ለኢትዮጵያ ፕሬስ ድርጅት 
ሠራተኞች ነፃ የዓይን ምርመራ ሕክምና 
በትናንትናው ዕለት መስጠቱ ተጠቁሟል፡፡

የአለርት ኮምፕሬንሲቨ ስፔሻላይዝድ 
ሆስፒታል የዓይን ሐኪም የሆኑት ዶክተር ሄለን 
ፈለቀ እንደገለፁት፤ በየትኛውም ዕድሜ ክልል 
ላይ ያለ ሰው ለዓይን ሕመም ተጋላጭ ነው። 
ዓይን ላይ ሊደርስ ከሚችል ጉዳት ቀድሞ 
በመመርመር ራስን መጠበቅ ይገባል፡፡

የዓይን ሕመም በተለይም ከ40 ዓመት እና 
ከዚህ በላይ ያሉ ሰዎች ላይ በስፋት የሚከሰት 
መሆኑን አመልክተው፤ በተለይም የትራኮማ 
እና ግላኮማ የዓይን በሽታዎች ይጋለጣሉ። 
ይህንንም ለመከላከል የዓይንን ምርመራ 
ማድረግና ሕክምናን በአግባቡ መከታተከል 
እንደሚያስፈልግ ተናግረዋል፡፡

ለዓይን በሽታ ተጋላጭ ከሚያደርጉ 
መንገዶች ውስጥ የጨረር፣ የኮምፒዩተር እና 
የወረቀት አጠቃቀም ተጠቃሽ መሆናቸውን 
ጠቅሰው፤ የኢትዮጵያ ፕሬስ ድርጅት ሠራተኞች 
የሥራ ባህሪ ለዓይን በሽታ ተጋላጭ የሚያደርግ 
በመሆኑ ትኩረት የሚያስፈልገው ጉዳይ መሆኑን 
አመልክተዋል፡፡

ሠራተኛው ወደ  ጤና ተቋም በመሄድ 
በየጊዜው ምርመራ በማድረግ ተጋላጭነቱን 
መቀነስ አለበት ያሉት ዶክተር ሄለን፤ 
የተሰጠው ነፃ ዓይን ምርመራ አገልግሎት 
የተቋሙ ሠራተኞች እንደ ምርመራው ውጤት 
ሕክምና እንዲከታተሉና አስፈላጊውን ጥንቃቄ 
እንዲያደርጉ የሚያስችል መሆኑን ነው የገለጹት።

ለአንድ ሀገር ብሎም ለተቋም እድገት ብቁ 
እና አምራች ዜጎችን ማፍራት አስፈላጊ ነው ያሉት 

ዓይን ላይ ሊደርስ የሚችልን ጉዳት ቅድመ 
ምርመራ በማድረግ መከላከል ይገባል
• ሆስፒታሉ ለኢትዮጵያ ፕሬስ ድርጅት ሠራተኞች ነፃ 

የዓይን ምርመራ አገልግሎት ሰጥቷል

ዶክተር ሄለን፤  ሁሉም ዜጋ ጤናማ የሆነ ዓይን 
እንዲኖረው እራሱን ቀድሞ ከበሽታ መከላከል 
እንዳለበት ምክራቸውን ለግሰዋል፡፡

የኢትዮጵያ ፕሬስ ድርጅት የዘርፈ ብዙ 
ጉዳዮች ኃላፊ ወይዘሮ ብርሃኔ ደመቀ በበኩላቸው፤ 
ከአለርት ሆስፒታል ጋር በመተባበር ለሠራተኞች 
የነፃ ዓይን ምርመራ በተቋሙ አዳራሽ መሰጠቱን 
ገልጸው፤ ይህም የኢፕድ ሠራተኞችን ከዓይን 
ሕመም ተጋላጭነትን መቀነስና መከላከል ያችላል 
ብለዋል፡፡

 እንደ ወይዘሮ ብርሃኔ ገለጻ የድርጅቱ 
ሠራተኛ  ጤናማ ሲሆን የሚሰጠው አገልግሎት 
የተቀላጠፈና ፈጣን ይሆናል፡፡ ይህም ጤናማ 
የሆነ የሥራ ማኅበረሰብ በመፍጠር የተቋሙን 
እድገት እና ለውጥ  ያሳድጋል፡፡  

ለድርጅቱ ሠራተኞች ጊዜ  ውድ ነው 
ያሉት ወይዘሮ ብርሃኔ፤ ይህም የዓይን ምርመራ 
መርሐ ግብር ሠራተኛው ወደ ጤና ተቋማት 
መሄድ ሳያስፈልግ በሚሠራበት ተቋም ውስጥ 
በሙያው በተካኑ ሐኪሞች  አገልግሎቱን በነፃ 
እንዲያገኝ መደረጉ ትልቅ ዕድል ነው፡፡ ለዚህም 
የአለርት ኮምፕሬንሲቨ ስፔሻላይዝድ ሆስፒታል 
ኃላፊዎችና ባለሙያዎች ምስጋና ይገባቸዋል ነው 
ያሉት።

ከዚህ በፊት በድርጅቱ ሠራተኞች በየዓመቱ  
የጡት ጫፍ፣ የማህጸን ካሰር፣ የደም ግፊትና 
ስኳር ነፃ  የምርመራ አገልግሎት መሰጠቱን 
አስታውሰዋል፡፡ 

በኢትዮጵያ ፕሬስ ድርጅት የቪዲዮና 
ፕሮዳክሽን ክፍል ኃላፊ አቶ ሳሙኤል ተስፋዬ 
በበኩሉ  በሥራ ባህሪ ምክንያት በብዛት ከእስክሪን 
ጋር ግንኙነት ያለው ሥራ እንደሚያዘወትር 
ገልጾ፤ የዓይን ምርመራው  የዓይናችንን ጤንነት 
የምናውቅበትና የምንጠነቀቅበት ነው ሲል 
አስተያየቱን ሰጥቶናል፡፡ 

የዓይን ሕክምና ባለሙያዎች ቢሮ ድረስ 
መጥተው ነፃ ምርመራ ማድረጋቸው የሠራተኛውን 
ጊዜን እና ወጪን የሚቆጥብ ነውም ብሏል፡፡

አመለወርቅ ከበደ 

አዲስ አበባ፡- የሀገር ሉዓላዊነትን የሚጎዳውን 
የሳይበር ጥቃት መመከት የሚስችል አቅም መገንባት 
ያስፈልጋል ሲሉ የሥራና ክህሎት  ሚኒስትር ወይዘሮ 
ሙፈሪሃት ካሚል ገለጹ፡፡ 

አራተኛው የሳይበር ደህንነት ወር የመዝጊያና 
የመጀመሪያው ሀገር አቀፍ የሳይበር ደህንነት ምርምር 
ኮንፍረንስ  ትናንት  ተካሂዷል፡፡ 

በወቅቱ ወይዘሮ ሙፈሪሃት ካሚል እንደተናገሩት፤ 
የሳይበር ጥቃት የሀገርን ሉዓላዊነት የሚጎዳ በመሆኑ 
ጥቃቱን ለመለየት ሁልጊዜም ዝግጁነት ከማስፈለጉም 
በተጨማሪ ጥቃቶች በሚደርሱበት ወቅት መመከት 
የሚስችል አቅም መፍጠር ይገባል፡፡ 

በማኅበረሰቡ ዘንድ የሳይበር ጥቃትን በተመለከተ 
የተሳሳተ ግንዛቤ ይታያል ያሉት ሚኒስትሯ፤ በቴክኖሎጂ 
አማካኝነት ድንበር ተሻጋሪ የሆነው የሳይበር ጥቃት 
በዕለት ተዕለት ተግባራችን በምንጠቀማቸው ስልኮች፣ 
ኮምፒዩተሮች፣ የሆስፒታል ዕቃዎችና ኃይል ማመንጫ 
ግድቦች እንዲሁም በምርጫ ጣቢያዎች በሚገኙ 
መሣሪያዎች አማካኝነት ሊደርስ የሚችል  መሆኑን 
አመላክተዋል። 

ማኅበረሰቡን በማሠልጠን ለሳይበር ደህንነት 
ዘብ እንዲቆም ማድረግና ከሚደርሰው አደጋ ቀድሞ 
በመገኘት የሀገር ሉዓላዊነትን ማስጠበቅ  ይገባል ሲሉ 
አስረድተዋል። 

የሳይበር ጥቃት የሀገር ሉአላዊነት ላይ የተቃጣ ችግር 
ነው ያሉት ሚኒስትሯ፤  የሀገር ሉአላዊነት  ሁሉንም 
ዜጋ የሚመለከት እንደመሆኑ፤ ዜጎች በተለይም በዘርፉ 

የተሰማሩ ተመራማሪዎች በንቃት እንዲሳተፉ ማድረግ 
እንደሚያስፈልግ ገልጸዋል፡፡ 

በኢትዮጵያ የሳይበር ጥቃትን ለመከላከል 
የሚያስችሉ በርካታ ሥራዎችና ምርምሮች እየተካሄዱ 
መሆኑን ጠቁመው፤ እየተሠሩ የሚገኙት ሥራዎች 
ማኅበረሰብ አቀፍ የሳይበር ደህንነት መፍጠር የሚያስችሉ 
መሆናቸውን ተናግረዋል። 

የሥራና ክህሎት ሚኒስቴርም በየዓመቱ ሦስት 
ሚሊዮን ለሚጠጉ ወጣቶች አጫጭርና የረጅም ጊዜ 
ሥልጠናዎችን በመስጠት ላይ ይገኛል፡፡ ሮቦቲክስን 
ጨምሮ በሌሎች የቴክኖሎጂ ጉዳዮች ለመሥራት 
እየተንቀሳቀሰ ስለሚገኝ የሳይበር ጥቃትን ከመመከት 
አኳያ  ከኢትዮጵያ መረብ ደህንነት አገልግሎት ተቋም 
ጋር በጋራ ይሠራል ብለዋል፡፡

የኢትዮጵያ መረብ ደህንነት አገልግሎት ዋና 
ዳይሬክተር አቶ ሰለሞን ሶካ በበኩላቸው እንደገለጹት፤ 
አሁን ባለንበት የቴክኖሎጂ ዘመን ቴክኖሎጂን የተመለከተ 
እያንዳንዱ መረጃ የሀገራት የመወዳደሪያ አቅም ሆኗል።

በዘመኑ የመወዳደሪያ ስፍራ ዋናውን ቦታ ለመያዝ 
በዘርፉ የሚደረጉ ምርምሮች ወሳኝ ናቸው ያሉት አቶ 
ሰለሞን፤ በዘርፉ ችግር ፈቺ መፍትሔዎችን ለመፍጠር፣ 
ምሁራንን ለማስተሳሰር እና የዘርፉ ባለሙያዎች 
ለማበረታት ብሎም ለሀገርና ለአህጉር መፍትሔ 
ለማምጣት ጥናቶችን በስፋት ማቅረብ ይገባል ሲሉ 
ተናግረዋል።

በቴክኖሎጂ ዘርፉ የምርምር ሥራዎችን የሚሠሩ 
ዩኒቨርሲቲዎችና ተቋማት በሳይበር ደህንነት ላይ 
ችግሮችን የሚቀርፉ ጥናቶች ማከናወን ይገባቸዋል 
ብለዋል፡፡

የሀገር ሉዓላዊነትን የሚጎዳውን የሳይበር ጥቃት 
መመከት የሚስችል አቅም መገንባት ያስፈልጋል

ወይዘሮ ሙፈሪሃት ካሚል አቶ ሰለሞን ሶካ

ዜና

ሄለን ወንድምነው

አዲስ አበባ፡- ሀገር በቀል ዕፅዋትን የመትከልና 
የመንከባከቡ ሥራ ተጠናክሮ ሊቀጥል ይገባል ሲሉ 
ብፁዕ ወቅዱስ አቡነ ማትያስ ቀዳማዊ ፓትርያርክ ርዕሰ 
ሊቃነ ጳጳሳት ዘኢትዮጵያ ሊቀ ጳጳስ ዘአክሱም ወእጨጌ 
ዘመንበረ ተክለሃይማኖት ተናገሩ።

በኢትዮጵያ ኦርቶዶክስ ተዋህዶ ቤተክርስቲያን 
የልማትና ክርስቲያናዊ ተራድኦ ኮሚሽን አዘጋጅነት 
የቤተክርስቲያን ደን ልማት ጉባኤ ትናንት ተካሂዷል፡፡

በወቅቱ ብፁዕ ወቅዱስ አቡነ ማትያስ ባደረጉት 
ንገግግር፤ ምድራዊ ሕይወታችንን የተስተካከለ 
ለማድረግ ባረጁት ዕፅዋት ምትክ አዳዲስ ችግኞችን 
መትከልና መንከባከብ ይገባል ብለዋል፡፡ 

ዕፅዋት የአየር ብክለትን ለመታደግ፣ ለምግብነት፣ 
ለመጠለያነት፣ የአፈር መሸርሸርን ለማስቀረት ያላቸውን 
ጠቀሜታ በመረዳት ሁሉም ሰው ሊንከባከባቸውና 
ሊጠብቃቸው እንደሚገባ መልዕክት አስተላልፈዋል።

ዕፅዋትን በአግባቡ ካልተንከባከብን  አፈራችን 
በጎርፍ ተጠርጎ ይወሰዳል፣ በአውሎ ነፋስ ምክንያት 
የምድሪቱን ልምላሜ እናጣለን እንዲሁም የፀሐይ ሀሩር፣ 
ድርቅና ረሃብ ይበረቱብናል ያሉት አቡነ ማትያስ፤ 
ሕያዋን ፍጥረታት በሙሉ ለከፋ ችግር እንዳይጋለጡ 

ሀገር በቀል ዕፅዋትን የመትከልና የመንከባከቡ ሥራ ተጠናክሮ ሊቀጥል ይገባል

ታደሰ ብናልፈው

ሆሳዕና፡- በዞኑ 53 ሺህ ሄክታር በኩታ ገጠም 
የለማ ሰብል በመውቂያ ማሽን በመታገዝ እየተሰበሰበ 
መሆኑን የሀድያ ዞን ግብርና ቢሮ ገለጸ፡፡ የገጠመውን 
የመውቂያ ማሽን (ኮምባይነር) አቀርቦት ችግር 
ከአጎራባች ዞኖችና ከክልሎች በኪራይ ለመፍታት 
እየሠራ መሆኑን አስታውቋል፡፡

የሀድያ ዞን ግብርና መምሪያ ምክትል ኃላፊና 
እርሻ ልማት ዘርፍ ኃላፊ አቶ ተሻለ ዮሐንስ 
ለኢትዮጵያ ፕሬስ ድርጅት እንደገለጹት፤ በዞኑ 
53 ሺህ ሄክታር መሬት በስንዴ፣ በጤፍ፣ በገብስና 
የባቄላ ሰብሎች በኩታ ገጠም ለምቷል፡፡ ይህም 
ምርት እየተሰበሰበ ይገኛል፡፡ 

ሰብልን በወቅቱ በመሰብሰብ የሀገሪቱን ምርትና 
ምርታማነት ያሳድጋል ያሉት አቶ ተሻለ፤ አርሶ 
አደሩ ሰብልን በወቅቱ በመሰብሰብ በዞኑ ሊሰበሰብ 
የታሰበውን ምርት ሊያሳካ ይገባል ሲሉ መልዕክት 
አስተላልፈዋል፡፡

በዞኑ በኩታ ገጠም አስተራርስ የለሙትን 
ሰብሎች በወቅታቸው ለመሰብሰብና በጥራት 
ለማምረት እንዲቻል ከአርሶ አደሩ ጋር በቅንጅት 
እየተሠራ መሆኑንም አመላክተዋል፡፡

በ2015/16 የምኸር ወቅት ሰብልን በወቅቱ ወደ 
ጎተራ ለማስገባትና ምርቱ ወቅቱን በጠበቀ መልኩ  
በጥራት እንዲሰበሰብ ለማድረግ በየዘር መውቂያ 
(ኮምባይነር) ማሽን አስፈላጊ መሆኑን አንስተው፤ 
ሆኖም በዞኑ የመውቂያ ማሽን እጥረት አለ ብለዋል፡፡

ያለውን የኮባይነር እጥረት ችግር  መፍታት 
ተገቢ በመሆኑ ያለውን የኮባይነር ማሽን አቅርቦት 
ችግር ለመፍታት የተለያዩ አምራጮችን እየዘረጉ ነው 
ሲሉ አብራርተዋል፡፡ 

በዞኑ የሚገኙ ባለሀብቶች የኮምባይነር 
አቅርቦት ላይ ተሰማርተው ለአርሶ አደሩ በኪራይ 
ተደራሽ እንዲያደርጉ  ለማድረግ እየተሠራ መሆኑን 

ጠቅሰዋል፡፡ 
በተጨማሪም የዘር መውቂያ ማሽን ለማግኘት  

ከአጎራባች ዞኖችና ክልሎች ጋር ውጤታማ ንግግር 
መደረጉን በመጥቀስ፤ ይህም ሰብል  በዝናብና 
በተለያዩ ነገሮች ሳይባክንና ሳይበላሽ በወቅቱ 
ለመሰብሰብ  ያስችላል  ብለዋል፡፡

በሀገሪቱ የሚመረቱ ምርቶች የመሰብሰቢያ 
ወቅታቸው ተመሳሳይ መሆኑ የኮምባይነር አቅርቦት 
እጥረት እንዲፈጠር ምክንያት ሆኗል ያሉት አቶ 
ተሻለ፤ ይህንንም ከግምት ውስጥ ያስገባ ሥራ 
እየተሠራ ነው፡፡ እየተሠራ ባለውም ሥራ 18 
ኮምባይነሮች ለአርሶ አደሮች በኪራይ ተደራሽ 
ይሆናሉ ሲሉ አብራርተዋል፡፡

አርሶ አደሩ  ሰብሉን በወቅቱ ሰብሰቦ በእጁ 
እንዲያስገባ ከኮምባይነር ማሽን በኪራይ ተደራሽ 
እንዲሆንለት ከማድረግ   በተጨማሪ በሰው 
ኃይልም ለመሰብሰብ እንቅስቃሴ እየተደረገ ነው 
ሲሉ ገልጸዋል፡፡

በዞኑ በኩታ ገጠም የለማውን ሰብል ጨምሮ 
በአጠቃላይ  ሰባት ነጥብ ስምንት ሚሊዮን ኩንታል 
ምርት እንደሚጠበቅም አክለው ተናግረዋል፡፡

ተክሎችን መንከባከብ የሁልጊዜ ሥራችን ሊሆን ይገባል 
ሲሉ ተናግረዋል። 

የኢትዮጵያ ኦርቶዶክስ ተዋህዶ ቤተክርስቲያን 
ለዘመናት በዙሪያዋ ሀገር በቀል ዕፅዋትን እየተከለች 
በመንከባከብ የደከሙ የሚያርፉበትና የተራቡት ምግብ 
የሚያገኙበት ዕፅዋት ጠብቃና አስጠብቃ መቆየቷን 
አስገንዝበዋል።

ለአካባቢ አየር ጥበቃ ከፍተኛ ጠቀሜታ ያላቸውና 
ዕድሜ ጠገብ የሀገር በቀል ዛፎች በቤተክርስቲያን ቅጽር 
ዙሪያ እንደሚገኙ  የጠቆሙት ብፁዕ ወቅዱስ አቡነ 
ማትያስ፤  ደኖቹም የአካባቢን አየር ከማስጠበቅ አልፈው 
ለበርካታ እንስሳትና አራዊት መኖሪያ መሆናቸውን 
ገልጸዋል፡፡

ቤተክርስቲያን ከጥንት ጀምሮ  በረሃማነትን 
ለመቀነስ በደን ጥበቃ በኩል ያበረከተችው አስተዋጽኦ  
ከፍተኛ ቢሆንም ባለንበት ዘመን ከሕዝብ ቁጥር 
መጨመርና ከልዩ ልዩ ምክንያቶች ጋር ተያይዞ የደን 
መመናመን ይታያል ብለዋል።

በመሆኑም  ሀገር በቀል ዕፅዋትን የመትከልና 
የመንከባከብ ተግባር ተጠናክሮ ሊቀጥል እንደሚገባ 
ብፁዕ ወቅዱስ አቡነ ማትያስ አሳስበዋል። 

የኢትዮጵያ ኦርቶዶክስ ተዋህዶ ቤተክርስቲያን 
የልማትና ክርስቲያናዊ ተራድኦ ኮሚሽን ሊቀጳጳስ 
ብጹዕ አቡነ ሳሙኤል በበኩላቸው እንደገለጹት፤ የአየር 
ንብረት ለውጥን ለመታደግ በገዳማትና በአድባራት 

በርካታ ሥራዎች እየተሠሩ ይገኛል፡፡
ተራድኦ ኮሚሽኑ በሀገሪቱ በሚገኙ 51 ታላላቅ 

ገዳማትና አድባራት በርካታ የአካባቢ ጥበቃ 
ሥራዎች ማከናወኑን አስታውቀው፤ በአሁኑ ወቅት 
ተጨማሪ በተለያዩ አካባቢዎች የሚገኙ 10 ገዳማትንና 
በአካባቢያቸው ያለውን የአየር ንብረት ለውጥ 
ለመፍታት ሰፊ ጥረት እያደረገ ይገኛል ብለዋል፡፡

ቤተክርስቲያኗ የሀገር በቀል ዛፎች እንዳይጠፉ 
በማድረግ ሂደት ችግኞችን በማዘጋጀት ለቀጣይ 
ትውልድ የማስተላለፍ ሥራ እየሠራች መሆኗን 
ጠቁመዋል። 

ተራድኦ ኮሚሽኑ ነባር ዕፅዋትን እንዴት 
እንጠብቃቸው?፣ የተመናመኑትን እንዴት እናልማ?፣ 
የተራቆቱ አካባቢዎች በሀገር በቀል ዛፎች እንዴት 
ይሸፈኑ? በሚሉት ሃሳቦች ዙሪያ ጥናት በማድረግ 
እየተሠራ መሆኑን ተናግረዋል።

ዝቅተኛ የደን ሽፋን ባለባቸው አካባቢዎች ሀገር 
በቀል ዛፎችን የመትከልና የመንከባከብ ሥራ ተጠናክሮ  
እንደሚቀጥል አመላክተዋል። 

በመድረኩም የኢትዮጵያ ኦርቶዶክስ ተዋህዶ 
ቤተክርስቲያን ሊቃነ ጳጳሳትና የተለያዩ የመንግሥት 
የሥራ ኃላፊዎች እንዲሁም የተለያዩ ሀገራት 
አምባሳደሮች ተገኝተዋል።

በዞኑ 53 ሺህ ሄክታር በኩታ ገጠም 
የለማ ሰብል  እየተሰበሰበ ነው

አቶ ተሻለ ዮሐንስ

ራስወርቅ ሙሉጌታ 

ለወትሮው ብዙም እንግዳ የማይታይባቸው  
በአዲስ አበባ የሚገኙ የመንግሥት ሙዚየሞች 
በትናንትናው ዕለት በጎብኚዎች  ተጨናንቀው ውለዋል። 
ምክንያታቸው ደግሞ  የአዲስ አበባ ባህል ኪነ ጥበብና 
ቱሪዝም ቢሮ የ2016 ዓ.ም የዓለም ቱሪዝም ቀን በዓል  
ግብዣን ለመታደም ነበር።  

ቢሮው በሀገር አቀፍ ደረጃ  ለ36ኛ ጊዜ እንዲሁም 
በዓለም አቀፍ ደረጃ ለ44ኛ ጊዜ የሚከበረውን  በዓል 
አስመልክቶ  ከአንድ ሺህ በላይ ለሚሆኑ የከተማዋ 
ነዋሪዎች የጉብኝት መርሃ ግብር አካሂዷል።  
ታዳሚዎቹም በጉብኝቱ  ብዙ አዳዲስ ነገሮችን 
ከማግኘታችን ባለፈ አዲስ አበባን ትንሿ ኢትዮጵያ ሆና  
አግኝተናታል  ሲሉ ተናግረዋል። 

ወይዘሮ ራሄል ሞገስ በአዲስ አበባ ከተማ በአቃቂ 
ቃሊቲ ክፍለ ከተማ ወረዳ ስድስት ባህልና  ኪነጥበብ 
ቱሪዝም የሥራ ክፍል ባልደረባ  ናቸው። ውልደታቸውም 
እድገታቸውም አዲስ አበባ ውስጥ ቢሆንም ከአንዱ  
በቀር  እነዚህን ሙዚየሞች አይተዋቸው እንደማያውቁና 
ብዙ አዳዲስ ነገሮች ለማየት እንደቻሉ ይናገራሉ።  

ሥራዬ  ከቱሪዝም መዳረሻዎች ጋር የተገናኘ 
ቢሆንም  እስካሁን በዚህ ደረጃ ጎብኝቼያቸው  
አላውቅም  የሚሉት ወይዘሮ ራሄል፤ ሙዚየሞቹ በአዲስ 
አበባ ከተማ አስተዳደርና በአዲስ አበባ ዩኒቨርሲቲ ስር 
የሚገኙ ቢሆንም በውስጣቸው ያቀፉት ግን መላው 
ኢትዮጵያን የሚገልጽ ነው። በመሆኑም የአዲስ 
አበባ ከተማ ነዋሪ ብቻ ሳይሆን  መላው ኢትዮጵያዊ 
ሊጎበኛቸው ይገባል ሲሉ ተናግረዋል። 

በተመሳሳይ በአቃቂ  ቃሊቲ  ክፍለ ከተማ ወረዳ 
ስምንት ደራርቱ ቀጣና ነዋሪ የሆኑት ወይዘሮ ከበቡሽ 
ደበሌ  «አዲስ አበባ የምንኖርባት ግን የማናውቃት 
ከተማ ነች ይላሉ።» አሰላ ብወለድም አዲስ አበባ  
መኖር ከጀመርኩ አስራ ስድስት አመት አልፎኛል። 
የቤት እመቤት ብሆንም በተለያዩ ጉዳዮች ወደሁሉም 
የከተማዋ አካባቢዎች ተንቀሳቅሼያለሁ። ነገር ግን  
እንዲህ ዓይነት ነገር ይኖራል  ብዬ አስቤ አላውቅም 
ሲሉ ይገልፃሉ።  

በጉብኝቴ እስካሁን እነዚህን ነገሮች ለማወቅ 

አዲስ አበባን 
ትንሿ ኢትዮጵያ ሆና  

አግኝተናታል
የሚያስችለን ሁኔታ እንዳልተፈጠረልን ተረድቻለሁ። 
በበኩሌ በቅርቡ ቤተሰቤን ይዤ የምመጣ ሲሆን 
የማውቃቸውም ሰዎች መጥተው እንዲጎበኙ 
እመክራለሁ ሲሉ ተናግረዋል። 

ሌላው ታዳሚ ወጣት ከተማ ባልቻ በቦሌ ክፍለ 
ከተማ ነዋሪ  ሲሆን በግል ሥራ የሚተዳደር  ነው።  
በጉብኝቱ ወቅት የተፈጠረበትን ስሜት እንዲህ 
ይገልጻል።  ጊዜ አላጣሁም ያን ያህል ወጪም 
የሚጠይቅ አይደለም።  ግን  መኖራቸውን እንኳን 
አናውቅም ነበር።    

በአሁኑ ጉብኝት በስም እንኳን የማላውቃቸውን  
ቦታዎች  እንስሳትና ሌሎች ታሪኮችን  ለማወቅ 
ችላያለሁ።  በተለይ በሳይንስ ሙዚየም ያየኋቸው 
ሁሉም ሊባል በሚችል ደረጃ ከከተማዋ ውጪ 
በሌሎች የሀገሪቱ ቦታዎች የሚገኙ ናቸው። ባጠቃላይ 
ስለከተማችን ብቻ ሳይሆን ስለሀገራችንም እንድናውቅ 
የሚያስችለን ነው።  አሁን በአብዛኛው ሲጎበኙ 
ያየነው የውጭ ዜጎችን ነው። እኛ  የራሳችንን ነገር 
የአባቶቻችንን ትሩፋት ለማወቅ ትኩረት እንድንሰጥ 
ግንዛቤ ሊፈጠርልን ይገባል  ብሏል። 

በአዲስ አበባ ባህል ኪነጥበብና ቱሪዝም ቢሮ  
የሀገር ውስጥ ቱሪዝም ማስፋፊያ ቡድን መሪ አቶ ወርቁ 
ንጉሴ  በበኩላቸው የጉብኝቱን ዓላማ አስመልክተው 
የሚከተለውን ብለዋል።  በከተማዋ በርካታ 
ሙዚየሞችና የቱሪስት መዳረሻዎች ያሉ ቢሆንም 
በሚጠበቀው ደረጃ አይታወቁም። 

የአሁኑ ጉብኝትም  ይህንን ክፍተት ለመቀነስ 
እንደመጀመሪያ እርምጃ የሚታይ ነው።  ሙዚየሞቹ 
የሚያስጎበኟቸው ነገሮች  ስለከተማዋ ብቻ ሳይሆን 
አጠቃላይ ስለ ኢትዮጵያ መረጃ የሚሰጡና  እውቀት 
የሚያስጨብጡ ናቸው። በመሆኑም እነዚህን ቦታዎች 
የከተማዋ ነዋሪዎች ብቻ ሳይሆን መላው ኢትዮጵያዊ  
ባገኘው አጋጣሚ ሊያያቸው ይገባል።  

በአሁኑ ወቅት «ቱሪዝም ለአረንጓዴ ልማት፤ 
አረንጓዴ ልማት ለቱሪዝም» በሚል መሪ ቃል የቱሪዝም 
ሳምንት በተለያዩ ዝግጅቶች እየተከበረ ይገኛል። ይህም  
በከተማዋ ያሉ መዳረሻዎችን ለማስተዋወቅ ትልቅ 
ፋይዳ አለው። ይህም ሆኖ የተጀመረው ከተማዋን 
የማስተዋወቅ ሥራ በዚሁ የሚቀጥል ይሆናል ብለዋል። 

ብፁዕ ወቅዱስ አቡነ ማትያስ ቀዳማዊ ፓትርያርክ ርዕሰ 
ሊቃነ ጳጳሳት ዘኢትዮጵያ ሊቀ ጳጳስ ዘአክሱም ወእጨጌ 
ዘመንበረ ተክለሃይማኖት



                Website - www.press.et                  Email - addiszemen@press.et                    Facebook - Ethiopian Press Agency

አዲስ ዘመን   ዓርብ ጥቅምት 30 ቀን 2016 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200   
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል 
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ያለፈውን ለማማረር ሳይሆን መጪውን  
ለማስተካከል በጋራ እንምከር

ለሀገራዊ ምክክሩ ስኬት መገናኛ ብዙኃን 
ሙያዊ ኃላፊነታቸውን ሊወጡ ይገባል!

ባለፉት ሶስት ዓመታት ሀገራችን የተለያዩ የሰላም 
መደፍረስ ችግሮች አጋጥመዋታል። በችግሩም  ውድ 
ከሆነው የሰው ልጅ ሕይወት ጀምሮ ከፍተኛ  ንብረት  
ውድሟል፤ የዜጎች  መፈናቀል  በተለያዩ የሀገሪቱ ክፍሎች 
ተከስተዋል። በውጤቱም ብዙዎቻችን ያሳዘነና አንገት 
ያስደፉ የታሪክ አጋጣሚዎችን  ለማሳለፍ ተገደናል።  

ችግሮቹን በመቆጣጠር  የሕግ የበላይነትን ለማረጋገጥ  
የተለያዩ ስራዎች በመንግስት በኩል እየተከናወኑ  
ቢሆንም፤  ችግሩ  ዘርፈ ብዙ፤  ከትናት የተሻገሩ የቤት 
ስራዎችን ጭምር ያካተተ በመሆኑ  ሙሉ በሙሉ 
መቆጣጠር አልተቻለም። ከዚህም የተነሳ  ዛሬም የሰላም 
ጉዳይ  ሀገራዊ ፈተና እንደሆነ  ይገኛል። 

ችግሩን ለዘለቄታው በመፍታት  በመላው ሀገሪቱ  
ዘላቂ ሰላም ለማስፈን  የሚችለው በሕዝቦች ይሁንታ  
በመነጋጋር መተማመንና መስማመት ላይ ሲደረስ  
መሆኑ  ይታመናል።   ለዚህ ደግሞ  እንደ የኃይማኖት 
ተቋማት፤  ሲቪክ ማሕበራትና  ተመሳሳይ ተቋማት  ትልቅ 
ድርሻ ያላቸው ቢሆንም  የእኛ  ሀገር ነባራዊ ሁኔታ  ግን 
የተለየ አካሄድን  የሚጠይቅ ሆኗል።  ይህንንም ከግምት 
በማስገባት  አገራዊ የምክክር ኮሚሽን ተቋቁሞ  በስራ ለይ 
ይገኛል። 

የምክክር ኮሚሽኑ ዋና ተግባርም ኢትዮጵያ 
ውስጥ ባሉ መሠረታዊ አገራዊ ጉዳዮች ዙሪያ ምክክር 
በማድረግና ብሔራዊ መግባባትን ለመፍጠር  የመምራትና 
የማስተባበር ስራዎችን ማከናወን ነው።  በዚህ ረግድ  
የምክክር ኮሚሽኑ መስራት ያለበትን ስራ አቅሙ በፈቀደ 
በየደረጃው  እያከናወነ እንደሆነ እንገነዘባለን።  ይህም ሆኖ 
ግን  የምክከር ኮሚሽኑ አላማ ከግብ ሊደርስ የሚችለው  
ሁላችንም  የድርሻችንን ለመወጣት  የሚጠበቅብንን 
ስንሰራ  ስለመሆኑ ብዙም ለጥያቄ የሚቀርብ አይደለም።

ከአገራዊ ምክክር ኮሚሽኑ  የሚጠበቀው፤ 
የተለያዩ አላማዎችን አንግበው በፖለቲካው መድረኩ 
ላይ ያሉ ኃይሎችና ልሂቃን እንዲሁም ሕዝቡ ውስጥ 
ያሉ ጥያቄዎችና ሀሳቦችን በማውጣት  ውይይት 
እንዲደረግባቸው አስቻይ ሁኔታዎችን መፍጠር።  
በዚህም  ከማሕበራዊ አስከ ፖለቲካዊ እይታ ያሉ የሀሳብ 
ልዪነቶች  አደባባይ ወጥተው  ለአገራዊ አንድነት ገንቢ 
አስተዋጽኦ እንዲያበረክቱ  ማድረግ ነው። በዚህ  ሂደት 
ውስጥ  እያንዳንዳችን እንደ ዜጋ  የሚኖረን ድርሻ አለ። 
ዋናው ነገር በግለሰብ ደረጃ የኔ ተሳትፎ ምንም ለውጥ 
አያመጣም ከሚል  አመለካከት  ራሳችንን አላቀን  ጉዳይ 
ከኛው ለእኛው እንደሆነ በመረዳት አጋጣሚውን 
ለመጠቀም ዝግጁ መሆኑ ላይ ነው።

በቀዳሚነት መገንዘብ ያለብን  እኛን ኢትዮጵያውያንን  
የገጠመን አይነት የጸጥታ መደፍረስ  ችግርም እና  ሩዋንዳ   
ባሉና ሌሎች  የአፍሪካ ሀገራት ተሞክሮ ውጤታማ 
መሆኑን መረዳት፤ የእያንዳንዳችን ተሳትፎ የሚያመጣው 
ለውጥ እንዳለ ያለ ጥርጥር ለመቀበል እራስን ማዘጋጀት 
ነው። ጉዳዩ የኛ ሀገሪቷም የእኛ ከመሆኗ አንጻር  በምንም 
አይነት ሁኔታና ስሜት ውስጥ ብንሆን  ጉዳዩ አያገባንም 
ልንል የምንችልበት ምንም አይነት  ምርጫ የለንም።   

የውይይት መድረኩ/ሜዳው ሀገርን እንደ ሀገር 
የመታደግ፤ ከግጭት አዙሪት በማውጣት  ዘላቂ ሰላምና 
ልማት መፍጠር በዚህም ለዜጎች የምትመች ሀገር 
መፍጠር ነው። ለዚህ ደግሞ   ያለን አቅም  ሙሉ በሙሉ 
በመጠቀም  ለኮሚሽኑ ዓላማ ስኬት የመቆም የዜግነት  እና 
የሞራል ግዴታ  አለብን። ለዚህም ይመስለኛል  በርካታ 
ኢትዮጵያውያን የኮሚሽኑን እንቅስቃሴ በትኩረት 
እየተከታተሉ የሚገኙት። 

በርግጥ  የምክክር ኮሚሽኑን  ዓላማ ያለፈውን 
ለማማረር ሳይሆን ዛሬንና መጪውን ጊዜ ለማስተካከል 
ነው። ከላይ እንደተጠቀሰው የምክክር ኮሚሽኑ  ዓላማ 
ኢትዮጵያ ውስጥ ባሉ መሠረታዊ  አገራዊ ጉዳዮች ዙሪያ 
ምክክር በማድረግ  ብሔራዊ መግባባትን መፍጠር ነው። 
ለዚህ ደግሞ ባለፈው ተከስተው የነበሩ ስህተቶች መነሳት 
አልያም መወሳት ያለባቸው መጪውን ለማስተካከልና 
በተሻለ መንገድ አቅጣጫ ለማስያዝ ብቻ መሆን አለበት። 

የኮሚሽኑ ተግባር  ትላንት የተፈጸሙት ስህተቶችና 
ጥፋቶች እንዳይደገሙ  በሕዝቦች መካከል የጋራ 
መግባባትን መፍጠር እርስ በእርስ  መተዋወቅና  
መረዳዳትን ማስቻል ነው። 

ሀገራችን  በተለያዩ ዘመናት/ወቅቶች ከውስጥም ከውጭም  አስቸጋሪ  ፈተናዎች አጋጥመዋታል።  
በየዘመኑ የነበሩ  ትውልዶችም ፈተናዎቹን   በብዙ መስዋዕትነት    አሸንፈው በመውጣት  አሁን ያለችውን   
ኢትዮጵያ  እንደ ሀገር  ለዚህ ትውልድ አስረክበዋል። 

ይህም ትውልድ እንደ አንድ ሀገር ተረካቢ ትውልድ  በብዙ መስዋዕትነት ዛሬ ላይ የደረሰችውን ሀገር 
በተሻለ መልኩ  ለመጪው ትውልድ ማስረከብ ይኖርበታል። ለዚህ ደግሞ ከሁሉም በላይ ትናንት ላይ እንደ 
ሀገር ዋጋ ላስከፈሉንና  ዛሬም  እያስከፈሉን ላሉ ችግሮች  ዘላቂ መፍትሄ ማፈላለግ ይጠበቅበታል።

በተለይም  ሀገሪቱ የብዙ ብሔር፣ ብሔረሰቦች እና ሕዝቦች፤ የተለያዩ  ሀይማኖቶችና  አስተሳሰቦች መገኛ 
ከመሆኗ አንጻር  እነዚህን  ልዩነቶች   በማክበር፤ ለሀገር ዕድገት፣ ሰላምና መረጋጋት አቅም የሚሆኑበትን  
አስቻይ ሁኔታ መፍጠር  የትውልዱ ዋነኛ ኃላፊነት ነው። 

ልዩነቶችን  በኃይል ለመፍታት የተደረጉ ጥረቶች  ለዘመናት  ሀገርና ሕዝብን  ብዙ ዋጋ እንዳስከፈሉ   
ሀገራዊ  ትርክቶቻችን  በስፋት  የሚያነሱት  እውነታ ነው።  ችግሩ  አሁን ላለንበት  ማህበራዊ ፣ ፖለቲካዊ 
እና ኢኮኖሚያዊ   ፈተናዎች  ዋነኛ ምክንያት እንደሆነም ይታመናል።

ኃይል እና የኃይል  አማራጭን   የፖለቲካ አቅም  አድርጎ የመመልከት  ባህል፤ ከትናንት ባለፈ  ዛሬ ላይ /
በ21 ክፍለዘመን   እንደ ሀገር  የቱን ያህል ዋጋ እንዳስከፈለን  ባለፉት  ሶስት ዓመታት  የመጣንባቸው አስቸጋሪ 
/አስጨናቂ   መንገዶች እና በዛ ውስጥ የነበሩና ያሉ ውጣ ውረዶች  ተጨባጭ ማሳያ ናቸው።

በቀደሙት ረጅም የሀገረ መንግስት  ታሪካችን  ለንግግርና  ለውይይት፤ ለይቅርታና  ለሰላም    የተዘረጉ 
እጆችን   አክብሮ ለመንቀሳቀስ  የሚያስችል  የፖለቲካ ባህልና  ማሕበረሰባዊ   አስተሳብ  መፍጠር 
ባለመቻላችን፤ በሕዝባዊ ለውጡ  ዋዜማ  ብሩህ  ሆነው  ያየናቸው ነገዎቻችን   እንዲደበዝዙ   ምክንያቶች  
ሆኗል። 

አንድም  በአግባቡ  ተጽፈው ካላለቁ ትናንቶች  የሚቀዱ፤ በሌላ በኩል በትናንት መንገድ ላይ ቆመው  
ያልተገባ  አካሄድ  የሚሹ  ግለሰቦችና ቡድኖች  በሚፈጥሩት  የግጭት ትርክቶች ሀገር እንደሀገር ለመክፈል 
የተገደደችው  ሆነ  እየከፈለችው ያለው  ዋጋ ይህ ትውልድ ሊሸከመው የሚችል አይደለም ።

ትውልዱ እንደ  ትውልድ በብዙ መስዋዕትነት የተቀበላትን  ሀገር   ለራሱም ሆነ  ለመጪዎቹ ትውልዶች  
የማስተላለፍ   ከፍያለ ኃላፊነት አለበት። ይህ ማኅበረሰባዊ ብቻ ሳይሆን ፍጥረታዊ  ኃላፊነትም ጭምር ነው። 
ለዚህ የሚሆን  ውስጣዊ መነቃቃት  እና ዝግጁነትም  እንደሚኖረው  ለጥያቄ የሚቀርብ አይሆንም።

 ይህንን መሻቱን  እውን ለማድረግ ከሁሉም በላይ ከራሱ የሚነሳ ሀገርን እንደሀገር  ሊወርስ የሚችል 
ሰላም ያስፈልገዋል። ይህንን ለማምጣት ደግሞ በእውቀት ላይ የተመሰረተ  የመነጋገር እና ተነጋግሮ 
የመግባባት   ባሕል  መፍጠር  ይኖርበታል። ዘመኑን ሊዋጅበት የሚችልበት  የሰላም መንገድ  ይሄው  ብቻ  
መሆኑን መረዳት ይጠበቅበታል።

  ከሁሉም በላይ  እንደሀገር ይዘናቸው በመጣናቸው ችግሮቻችን፣ ሆነ ዛሬ ላይ  ለመግባባት ተግዳሮት 
በሆኑብን  ልነቶቻችን  ዙሪያ  ኃላፊነት እንደሚሰማው  ትውልድ  ተነጋግሮ  ለመግባባት፤ ተግባብቶም  
የተሻለች ሀገር  ለመስራት በሚያስችል ሁለንተናዊ ቁመና  ውስጥ መገኘት   ይኖርበታል። 

 ለዚህ ደግሞ እንደሀገር ችግሮቻችንን ተነጋግረን ለዘለቄታው   መፍታት  እንችል ዘንድ  የተቋቋመው 
ሀገራዊ የምክክር ኮሚሽን  ሁለንተናዊ በሆነ መንገድ  ስኬታማ እንዲሆን፤ ከፍ ባለ የኃላፊነት መንፈስ 
መንቀሳቀስ ይጠበቅብናል። ለዚህ የሚሆን ዝግጁነትና ቁርጠኝነት መፍጠር  ይኖርብናል።

    በተለይም የመገናኛ ብዙሀን ባለሙያዎች ለኮሚሽኑ ዓላማ ስኬት  የሚኖራቸው አስተዋጽኦ ከፍ ያለ 
ነው። የተዛቡ ትርክቶችን  ከማስተካከል ጀምሮ  በምክክር  እንደ ሀገር  ጠንካራ  የጋራ ትርክቶች ለመፍጠር 
የሚደረገውን ጥረት  በማገዝ  ሂደት ውስጥ የሚኖራቸውን  ሙያዊ  አስተዋጽኦ ለማበርከት ዝግጁ ሊሆኑ 
ይገባል። 

  ልዩነቶችን ከማግዘፍና ከማስፋት ይልቅ  ለሀገር ግንባታ አቅም የሚሆኑበትን አማራጭ መፍጠር፤ 
ሀገራዊ ምክክር ኮሚሽኑ የያዛቸው ሀሳቦች ወደ መሬት እንዲወርዱና ተግባራዊ እንዲደረጉ ጠያቂና ተሳታፊ 
ሆነው በጋራ መስራት ይጠበቅባቸዋል። በማሕበረሰብ ውስጥ ያሉ የተለያዩ ሀሳቦች  ወደ ሚዲያው 
እንዲመጡ፤ በሀሳቦቹ ዙሪያ መግባባቶች እንዲፈጠሩም  ስትራቲጂክ በሆነ መንገድ መንቀሳስ ይኖርባቸዋል! 

እንደ ሀገር የገጠሙን ችግሮች በዚሁ መቀጠል  
አይኖርባቸውም።   ለማስቆም ደግሞ የእያንዳንዳችን 
ተሳትፎ  ያስፈልጋል።  ለዚህ ደግሞ  ከመቼውም ግዜ 
በበለጠ  ጉዳዩ ዛሬም የነቃ የሕዝብ ተሳትፎ  የሚጠበቅበት 
ወቅት ነው።  

በሀገራችን ለሚከሰተው ችግርም ሆነ ለምናገኘው 
ደስታ ተጋሪም ተካፋይም መሆናችን አይቀርም። ታዲያ  
እንደ ዜጋ  መጪውን ዘመን ከግምት በማስገባት በአንድ 
ወገን ችግሩን ለመቀነስ ወይንም እንዳይፈጠር ለማድረግ፤ 
በሌላ በኩል የሰላሙን ዜና ለማብዛት ወስነን ልንቀሳቀስ 
ይገባል። 

እዚህ ላይ ገና ከጅምሩ  ከመፍትሄው ችግሩ 
ገዝፎባቸው  ከመነታረክ ውጪ ምንም አዲስ ነገር 
አይኖርም የሚል እሳቤ ያላቸውና ተስፋ ያጡ  ምክክር 
ክርክር አልያም ድርድር አለመሆኑ ሊገነዘቡና በዚህ በኩል 
ያለባቸውን ብዥታ ሊያስተካክሉ /ሊያርሙ ይገባል።  

ጉዳዩን የበለጠ ግልጽ ለማድረግ  በኢትዮጵያ አገራዊ 
የምክክር ኮሚሽን ማቋቋሚያ አዋጅ ከተቀመጠው ላይ 
ጥቂት ጀባ ልበላችሁ።  ”ምክክር  እንደ ድርድር ዜጎች 
ሊያሳኩ በሚያስቧቸው ውስን የሆኑ ፍላጎቶች ላይ 
ስምምነቶች እንዲፈጠሩ ከማድረግ ይልቅ ዜጎች ሰብዓዊ፣ 
ማሕበራዊ፣ ኢኮኖሚያዊና ፖለቲካዊ ችግሮቻቸውን 
በዘላቂነት የሚፈቱበትን መደላድል ይፈጥራል።  

”ድርድር የሚታዩ ወይም የማይታዩ ይዞታዎችን 
በማከፋፈል ወይም ለአንደኛው ወገን በመስጠት ግጭትን 
ለማብረድ የሚያገለግል ይሆናል።  ምክክር ግን በሰዎች 
መካከል አዲስ የመከባባር፣ የመተማመን እና የመተባበርን 
ባህል በማዳባር የዜጎችን ግንኙነት ከፍ ለማድረግ 
ይረዳል። 

” በክርክር ውስጥ የሚስተዋለው አንዱ የሌላውን 
ሀሳብ ውድቅ በማድረግ የበላይነትን ለማሳየት ሲሆን 
በምክክር ሂደት ውስጥ ግን ይህ ሁኔታ ፈጽሞ አይኖርም:: 
በምክክር ሂደት የሚሳተፉ ተሳታፊዎች አንዳቸው 
የሌላኛውን ሀሳብ በአግባቡ በማድመጥ የዚያን ሰው 
ሀሳብና ፍላጎት ለመረዳት ጥረት ያደርጋሉ፤ በሂደቱም 
የጋራ የሚሉትን እና የሚያግባቧቸውን መፍትሔዎች 
ያመነጫሉ::

”በዚህም መሰረታዊ  በሆኑ አገራዊ ጉዳዮች ላይ 
አካታች አገራዊ ምክክሮችን ማካሄድ  የተሻለ አገራዊ 
መግባባትን ለመፍጠር ፤ በሂደትም የመተማመንና 
ተቀራርቦ የመስራት ባሕልን ለማጎልበት ፤ እንዲሁም 
የተሸረሸሩ ማሕበራዊ እሴቶችን ለማደስ ጠቃሚ በመሆኑ  
ይህንን ከግብ ለማድረስ  ምክክር  ትልቅ አቅም ይሆናል። 

በክርክር ውስጥ 
የሚስተዋለው አንዱ 

የሌላውን ሀሳብ ውድቅ 
በማድረግ የበላይነትን 

ለማሳየት ሲሆን በምክክር 
ሂደት ውስጥ ግን ይህ ሁኔታ 

ፈጽሞ አይኖርም

ዜና

ታደሰ ብናልፈው 

አዲስ አበባ፡- ሕገ ወጥ የቡና ንግድን ለማስቀረት 
በዘመናዊ ቴክኖሎጂ የተደገፈ የቁጥጥርና የክትትል 
ሥራ በመሥራት  የሚገኘውን ገቢ ለማሳደግ  በትኩረት  
እየተሠራ ነው ሲል  የኢትዮጵያ ቡናና ሻይ ባለሥልጣን 
አስታወቀ፡፡ 

የኢትዮጵያ ቡናና ሻይ ባለሥልጣን የሕዝብ 
ግንኙነትና የኮሙኒኬሽን ዳይሬክተር አቶ ሳህለማርያም 
ገብረመድህን ለኢትዮጵያ ፕሬስ ድርጅት እንደገለጹት፤ 
ሕገ ወጥ የቡና ንግድ ላይ በዘመናዊ ቴክኖሎጂ የተደገፈ 
የቁጥጥርና የክትትል ሥራ በመሥራት የሀገሪቱን  የቡና 
ንግድ ገቢ ለማሳደግ እየተሠራ ነው፡፡

ሀገሪቱ የቡናን ምርት በጥራት ለውጭ ገበያ በማቅረብ 
የተሻለ ከፍተኛ ገቢ ማግኘት እንድትችል ሕገ ወጥ የቡና 
ንግድን መቆጣጠር ያስፈልጋል ያሉት አቶ ሳህለማርያም፤ 
ለዚህም ቁጥጥሩ በቴክኖሎጂ ተደግፎ  ተግባራዊ 
እየተደረገ ይገኛል ብለዋል፡፡

ሕገወጥ የቡና ንግድ እንቅስቃሴን በመቆጣጠር 
ከውጭ የሚገኘውን ገቢ ለማሳደግ በስፋት እየሠራ 
መሆኑን ጠቅሰውም፤ ዘመናዊ መተግበሪያ በማበልጸግ 
ምርቱ ከሚመረትበት ጀምሮ ያለውን ሂደት መከታተል 
ተጀምሯል ብለዋል፡፡

የቡና ምርት ከሚመረትበት አካባቢ ጀምሮ  ለውጭ 
ገበያ እስከሚቀርበበት ጊዜ ድረስ የክትትልና የቁጥጥር 
ሥራ እየተሠራ እንደሚገኝ ተናግረዋል፡፡

ሕገ ወጥ የቡና ንግድን ለመቆጣጠር  እየተሠራ ባለው 
በቴክኖሎጂ የተደገፈ ሥራ የቡና ምርት  ከየት ተጭኖ 
ወደ የት እንቅስቃሴ እንደሚያደርግና መዳረሻው የት 
ነው የሚለውን በቀላሉ  ለመለየት የሚያስችል ነው፡፡ ይህ 
መሆኑም ሕገወጥ የቡናን ንግድን ለመቆጣጠር ከፍተኛ 
ሚና እየተጫወተ ይገኛል ብለዋል፡፡

 በቴክኖሎጂ የተደገፈ የቁጥጥርና የክትትል 
ሥራ  በመሠራቱም ሕገወጥ የቡና ንግድ እንቅስቃሴን 
ለማስቀረትና ለመቆጣጠር ተችሏል ሲሉ ተናግረዋል፡፡ 

አቶ ሳህለማርያም አክለውም  ሕገወጥ  የቡና ንግድን 
በመቆጣጠር የሀገርን የወጪ ገቢ ለማሳደግ ከክልሎች፣ 
መንግሥታዊና መንግሥታዊ ካልሆኑ ድርጅቶች 
ጋር በመተባበር አርሶ አደሮችን ዘመናዊ ቴክኖሎጂ 
የማለማመድ ጠንካራ  ሥራ እየተሠራ ነው ሲሉ ገልጸዋል።

ባለሥልጣን መሥሪያ ቤቱ ሕገወጥ የቡናን ምርት 
ተቆጣጥሮ ምርቱን በጥራትና  በስፋት ለወጪ ገበያ 
ለማቅረብ ከፌዴራል፣ ከክልል የፀጥታ ተቋማትና ጉዳዩ 
ከሚመለከታቸው አካላት ጋር በቅንጅት እየሠራ ነው፤ 
በሕገ ወጥ የቡና ንግድ የተሰማሩ ዜጎዎችም ለሕግ 
የማቅረብ ሥራ ተሠርቷል፡፡ ተጠናክሮ የሚቀጥል ይሆናል 
ሲሉ አመላክተዋል፡፡

በተጨማሪም የቡና ምርት ጥራት ላይ እየተሠራ 
እንደሚገኝ ነው የተናገሩት፡፡

ለውጭ ገበያ የሚቀርብ የቡና ምርት ጥራቱን የጠበቀ 
ስለመሆኑ በዘርፉ ተሰማርተው እየሠሩ ያሉ ተቋማትን 
በበይነ መረብ ከማዕከሉ ጋር በማያያዝ የቁጥጥር ሥራ 
እየተሠራ እንደሚገኝ አክለዋል፡፡

በተደረጉ የቁጥጥር ሥራዎችም ለውጦች እየታዩ ነው 
ሲሉ አብራርተዋል፡፡

ሕገ ወጥ 
የቡና ንግድን ለማስቀረት 

በቴክኖሎጂ የተደገፈ 
ቁጥጥር እየተደረገ ነው

በዝግጅቱ ላይ በመገኘታቸው ደስ እንደተሰኙ የገለፁት 
ምክትል ጠቅላይ ሚኒስትሩ፤ አረጋውያን የመጨረሻው 
ዕድሜያቸው በበጎ ስሜት እንዲዘልቁ በማድረግ ለአረጋውያን 
የተለየ አክብሮት መስጠትና መንከባከብ እንደሚያስፈልግ ነው 
የተናገሩት፡፡

‹‹ሰው ለመርዳት ሰው መሆን በቂ ነው›› የሚለው 
መቄዶንያን መሪ ሃሳብ ሰዎች ሰዎችን እንዲረዱ የሚያነሳሳ 
መሆኑን ጠቁመው፤ ሁላችንም እንደዚህ ድርጅት የአቅማችን 

ከ1ኛ ገጽ የዞረ መሥራት ይኖርብናል ሲሉ አሳስበዋል።
ከህሊና ጋር ለመታረቅ፣ ራስን ለመጠየቅ ወደ መቄዶንያ 

ማዕከል መምጣት እጅግ በጣም ጠቃሚ ነው ሲሉም መክረዋል፡፡ 
በዚህ ወቅትም ሁሉም የኅብረተሰብ ክፍል ማዕከሉን 

በተጠናከረ መልኩ እንዲደግፍ አቶ ደመቀ ጥሪ አቅርበዋል።
የመቄዶንያ መሥራች እና  ሥራ አስኪያጅ  ክቡር ዶክተር 

ቢንያም በለጠ በበኩላቸው በዝግጅቱ  ላይ  እንዳሉት፤ 
በባህላችንና  በእምነታችን  ለአረጋውያን ክብር መስጠት  
ቀዳሚው ተግባር  በመሆኑ፤ የአረጋውያን በዓል እጅግ ትልቅ 
በዓል ነው ብለዋል።

በመሆኑም  የአዲስ አበባ ከተማ አስተዳደር  የአንድ ነጥብ 
አምስት ሚሊዮን ብር ወጪ በማድረግ በመቄዶንያ የአረጋውያን 
ማዕከል ተገኝተው  በማክበራቸው እጅግ የሚመሰገን ተግባር 
መሆኑን ገልፀዋል፡፡

 ከተማ መስተዳድሩ ከዚህ ቀደም ላደረገላቸው  የመሬት 
ስጦታ እና ሌሎች በየጊዜው ለሚደረጉ  ድጋፎችም ምስጋናቸውን 
አቅርበዋል፡፡

መንግሥት፣ ተቋማትና የተለያዩ የኅብረተሰብ ክፍሎች 
ለማዕከሉ የሚያደርጉትን ድጋፍ አጠናክረው እንዲቀጥሉም 
ጠይቀዋል።

“መንግሥት የአረጋውያንን...

ዘንድሮ በስድስት ክልሎች ውስጥ የሚገኙ 
13 የተለያዩ የመስኖ ልማት  ፕሮጀክቶች 
ግንባታም በከፊል ለማጠናቀቅ እየተሠራ ነው 
ሲሉ አብራርተዋል፡፡ ፕሮጀክቶቹ ሲጠናቀቁ 
29 ሺህ 970 ሄክታር መሬት የማልማት አቅም 
ይፈጥራሉም ብለዋል፡፡   

በሌላ በኩል 354 ሺህ ሄክታር መሬት ማልማት 
የሚያስችሉ 256 የመስኖ ፕሮጀክቶች ጥናትና 
ዲዛይን ፕሮጀክቶችም ዘንድሮ እንደሚከናወኑ 
ገልጸዋል፡፡

ሚኒስቴሩ ከሚያከናውነው የመስኖ  ልማት 
ፕሮጀክቶች ግንባታ በተጨማሪ አስር ክልሎች 
እና አንድ ከተማ አስተዳደር በራሳቸው በጀትና  
በዘላቂ የልማት ግቦች በጀት ድጋፍ  367 ሺህ  
ሄክታር መሬት ማልማት የሚያስችሉ 509  
አነስተኛና መካከለኛ የመስኖ  ልማት  ፕሮጀክቶች 
ግንባታ ሥራዎችን ለማከናወን ማቀዳቸውን 
አመልክተዋል፡፡ 

ሚኒስቴሩ ዘንድሮ አራት የጥናትና ዲዛይን 
ፕሮጀክቶችን ለማጠናቀቅ አቅዶ እየሠራ መሆኑን 

የጠቆሙት አቶ ብዙነህ፤ እነዚህ ፕሮጀክቶች የኤረር፣ 
የሎኮ አባያ፣ የታችኛው ገናሌ ሎት- ሁለት እና ደቡብ 
ጎዴ ናቸው ብለዋል፡፡

የሀገር በቀል አማካሪዎች፣ ተቋራጭ ድርጅቶችና 
በየደረጃው ያሉ የመንግሥት አስፈጻሚ አካላት 
የአቅም ውስንነት፣ የሲሚንቶ እጥረት፣ ማኅበራዊ 
ችግሮች (ካሳ) ምክንያት የሚከሰት የሥራ መጓተት፣ 
በቆላማ አካባቢዎች የሚከሰት የተፈጥሮ አደጋዎች 
(ጎርፍ፣ ድርቅ) በፕሮጀክቶች ግንባታ ዋና ዋና 
ተግዳሮቶች ሊሆኑ እንደሚችሉም ጠቅሰዋል፡፡    

የጥናት ፕሮጀክቶቹ አንዳንዶቹ አካባቢዎች ላይ 
በመረጃ አሰባሰብ ሂደት የጸጥታ ችግር ካላጋጠመ 
በስተቀር ሥራው በጊዜ እንዳይጠናቀቅ ያደርጋል 
ተብሎ በስጋት የሚነሳ ነገር የለም፡፡ 

ሚኒስቴር መሥሪያ ቤቱ ከሚያከናውነው የመስኖ 
ጥናትና ዲዛይን ፕሮጀክቶች በተጨማሪ 10 ክልሎች 
እና ድሬዳዋ አስተዳደርም የመስኖ ጥናትና ዲዛይን 
ፕሮጀክቶች እንደሚያከናውኑ አመልክተዋል፡፡ 

መስኖ እና ቆላማ አካባቢ ሚኒስቴርም ክልሎቹ 
የሚሠሩትን ሥራ ክትትል እና የቴክኒክ ድጋፍ 
በማድረግ እንደሚያግዝም ነው አቶ ብዙነህ 
የጠቆሙት፡፡

በአምስት ነጥብ ዘጠኝ ቢሊዮን ብር...
ከ1ኛ ገጽ የዞረ

ቤት በሰጡት ማብራሪያ፤ በሀገር አቀፍ ደረጃ ያላግባቡ 
ችግሮችን በሀገራዊ ምክክሩ ለመፍታት ሁሉም የድርሻውን 
መወጣት ይኖርበታል ሲሉ አሳስበዋል፡፡

በአንዳንድ አካባቢዎች የሚስተዋለው የሠላምና 
መረጋጋት ችግር ኮሚሽኑ በዕቅዱ መሠረት ሥራውን 
ለማከናወን ተግዳሮት እንደሆነበትም ፕሮፌሰር መስፍን 
ገልጸዋል፡፡ 

ሁላችንም አሸናፊ ሆነን መውጣት ካለብን ምክክሩ 
ወሳኝና አስፈላጊ ነውም ብለዋል ፕሮፌሰር መስፍን።  

ተወያዮች ያለስጋት እና ያለምንም ተጽእኖ በምክክሩ 
ተሳታፊ የሚሆኑበት አውድ መፍጠር አስፈላጊ መሆኑንም 
አመልክተዋል፡፡ 

ትጥቅ ያነገቡ ኃይሎች እያካሄዱት ያለውን ሂደት 
በማቆም ወደ ትጥቅ ትግል ያስገቧቸውን አጀንዳዎች ወደ 
ምክክር እንዲያስገቡም ፕሮፌሰር መስፍን መክረዋል፡፡  

ኮሚሽኑ የተሰጠው ኃላፊነት እና ተግባር ባይሆንም 
ከፖለቲካ ፓርቲዎች፣ ከሀገር ሽማግሌዎች እና ከሃይማኖት 
አባቶች ጋር በመተባበር ሠላም እንዲፈጠር ጥረት 
እያደረግን ነው። ጥረቱ እስኪሳካ ሂደቱን ይፋ አናደርግም 
ብለዋል።

ኢትዮጵያውያን ወደ ግጭት ከመግባታችን በፊት ወደ 
ምክክር እንምጣ፣ አልመሸም እንወያይ ሲሉም ፕሮፌሰር 
መስፍን ጥሪ አቅርበዋል፡፡  

ዋና ኮሚሽነር ፕሮፌሰር መስፍን ኮሚሽኑ በአራት 
ወራት አፈጻጸሙ በምክክሩ የሚሳተፉ ተባባሪ አካላትን 
ከየወረዳው መለየቱን እና ማሠልጠኑን በሪፖርቱ 
አመልክተዋል፡፡ ከአዲስ አበባ ከተማ አስተዳደር፣ ጋምቤላ፣ 
ቤኒሻንጉል ጉሙዝ አፋር እና ማዕከላዊ ኢትዮጵያ ክልሎች 
የተባባሪ አካላት ሥልጠና መጠናቀቁን ጠቁመዋል፡፡  

በድምሩም በሥልጠናው ሁለት ሺህ 280 
መሳተፋቸውን ከሠልጣኞቹ መካከል 215 ሴቶች 
መሆናቸውንም ነው ያነሱት፡፡ 

ኮሚሽኑ በቀጣይ ትግበራው አጀንዳዎችን ከየክልሎች 
እና በከተማ ደረጃ ተሰባስበው ለኮሚሽኑ ይደርሳሉ። 
ያላግባቡ፣ ለችግር የዳረጉ፣ ችግር የፈጠሩ አጀንዳዎች 
ተነስተው ለቀጣይ ለሀገራዊ ምክክር ይዘጋጀሉ፡፡ አጀንዳ 
ቀረጻ ሥራው ሲጠናቀቅም በምክክሩ በውክልና የሚሳተፉ 
ከየክልሎች፣ ከከተማ አስተዳደሮችና ከዳያስፖራ አባላት 

ያገኙ አምራቾች የተሳተፉበት ኤግዚቢሽን ተከፈተ።
የዓለም የጥራት ቀን «ጥራት ለተሻለ የመወዳደር 

አቅም» በሚል መሪ ቃል ትናንት ሲከበር አቶ ገብረመስቀል 
ጫላ እንደገለጹት፤ አምራችና አገልግሎት ሰጪ ተቋማት 
በጥራት መርህ ላይ ተመስርተው መሥራትና በዓለም 
የገበያ ሥርዓት ውስጥ ተጠቃሚ ለመሆን ጥረት ማድረግ 
አለባቸው። 

የምርትም ሆነ የአገልግሎት ጥራት ተወዳዳሪነትን 
በማሳደግ ኢኮኖሚያዊ ተጠቃሚነትን ማሳደግ ይገባል 
ያሉት ሚኒስትሩ፤ በአሁኑ ጊዜ  የምርቶች ጥራት 
አንገብጋቢ ጉዳይ በመሆኑ መንግሥት ለዘርፉ ከፍተኛ 
ትኩረት ሰጥቶ እየሠራ ይገኛል ብለዋል፡፡

ጥራት የህልውና ጉዳይ እየሆነ በመምጣቱ 
መንግሥት ለዘርፉ ትኩረት በመስጠት ከፍተኛ በጀት 
በመመደብ ተቋማትን እየገነባ እንደሚገኝ ተናግረዋል፡፡

ዘመኑ የሚፈልገውን ጥራትና አገልግሎት ለመስጠት 
የሚያስችሉ 13 የጥራት መሠረተ ልማት ሕንፃዎች 
ግንባታና ግብዓት የማሟላት ሥራው እየተጠናቀቀ 
እንደሚገኝ አመላክተዋል፡፡

የኢትዮጵያ የተስማሚነት ምዘና ድርጅት ዋና 
ዳይሬክተር ወይዘሮ መዓዛ አበራ በበኩላቸው፤ 
የዓለም የጥራት ቀን መከበሩ የምርቶችና አገልግሎቶች 
ጥራት በሰው ልጆች የዕለት ተዕለት ኑሮ፣ በድርጅቶች 
ስኬታማነትና በሀገር ዕድገትና ብልፅግና ላይ 
የሚጫወተውን የላቀ ሚና ለማስገንዘብ እንደሚረዳ 
ገልጸዋል፡፡

ድርጅቱ በምርትና አገልግሎት የጥራት ፍተሻ፣ 
ቁጥጥርና የዕውቅና ሰርተፊኬሽን አገልግሎቶችን 
በመስጠት ጥራት ያለው ምርትና አገልግሎት እንዲኖር 
እየሠራ እንደሚገኝ  አስገንዝበዋል። 

ከውጪ የሚገቡ የምግብ፣ የመድኃኒት፣ የግብርናና 
የኮንስትራክሽን ምርቶች ላይ አስገዳጅ እንዲሁም ከፍተኛ 
የጥራት ቁጥጥር ፍተሻ እንደሚደረግ  ጠቁመዋል፡፡ 

ተዓማኒነት ያለው፣ ውጤታማ፣ ተደራሽና ቀልጣፋ 
የተስማሚነት ምዘና አገልግሎት በመስጠት ጥራት 
ያለው ምርትና አገልግሎት እንዲኖር በትኩረት ይሠራል 
ብለዋል።  

የዓለም የጥራት ቀንን በማስመልከት የጥራት 
ማረጋገጫ ያገኙ አምራቾች የተሳተፉበት ኤግዚቢሽን 
ተከፍቷል። 

የንግድና ቀጣናዊ ትስስር ሚኒስትር አቶ ገብረመስቀል 
ጫላ እንዲሁም ከፍተኛ የመንግሥት ባለሥልጣናትና 
ባለድርሻ አካላት በተገኙበት የተከፈተው ኤግዚቢሽኑ 
እስከ ኅዳር 1 ቀን 2016 ዓ.ም ድረስ እንደሚቆይ ታውቋል።

የዓለም የጥራት ቀን በኢትዮጵያ ለ12ኛ ጊዜ በዓለም 
ለ33ኛ ጊዜ ተከብሯል። 

አምራችና አገልግሎት 
ሰጪዎች...

አቶ ገብረመስቀል ጫላ

ከ1ኛ ገጽ የዞረ

«ያላግባቡ ችግሮችን በሀገራዊ...

ተመርጠው ይሳተፋሉ ብለዋል፡፡ 
ምክትል ዋና ኮሚሽነር ሂሩት በበኩላቸው ምክክሩ 

ስኬታማ እንዲሆን ሠላም በሌለባቸው አካባቢዎች ችግሮች 
መፈታት እንደሚገባቸው ጠቅሰው፤ ለመፍትሔውም 
ከሚመለከታቸው አካላት ጋር ሥራዎች መጀመራቸውን 
ጠቁመዋል፡፡

ግጭቶቹ የመሠረታዊ ችግሮች መበራከት ምልክቶች 
መሆናቸውንም ነው የተናገሩት።

‹‹የእኛ ጥያቄ በመሣሪያ እንጂ በምክክር አይፈታም›› 
የሚሉ ወገኖች የዓለም ታሪክ የሚያሳየው ሁሉም ከጦርነት 
በኋላ ወደ ድርድር እና ምክክር እንደሚሄዱ ሊገነዘቡ ይገባል  
ሲሉም አስረድተዋል፡፡ 

ካለማወቅም ካለመገንዘብም ብዙኃን መገናኛ፣ አንዳንድ 
የፖለቲካ ፓርቲዎች፣ ጥርጣሬ እንደነበራቸው ያስታወሱት 
ምክትል ዋና ኮሚሽነር ሂሩት፤ አሁን ሁኔታው ተቀይሮ 
ከፍተኛ የሕዝብ ድጋፍ፣ እየጨመረ የመጣ ቅቡልነት 
ተመልክተናል ብለዋል፡፡ 

ጥርጣሬ የነበራቸው አብዛኞቹ የፖለቲካ ፓርቲዎች 
የኮሚሽኑን ሂደት ተመልክተው አብረው ለመሥራት 
መስማማታቸውንም አመልክተዋል፡፡    

ኮሚሽኑ አጋር አካላት የተሰጣቸውን ሥራ በኃላፊነት እና 
በትጋት መሥራታቸው፣ ብዙ ወጪ ሊያስወጣ የሚችል ሥራ 
በነፃ ድጋፍ ማከናወናቸውን እንዲሁም ከተለያዩ አካላት ጋር 
በቅንጅት ለመሥራት የሚያስችል ሁኔታ መፈጠሩንም በበጎነት 
አንስተዋል። 

ብዙኃን መገናኛ በክልል የሚገኙትን ጨምሮ ሀገራዊ 
መግባባት ላይ ትኩረት ሰጥተው ሊሠሩ ይገባል ሲሉም 
አሳስበዋል፡፡ 

ከፍተኛ የሕዝብ ድጋፍ አለ፣ ሕዝብ ከኮሚሽኑ ብዙ 
ይጠብቃል ችግሮቹ ሁሉ የሚፈቱ ስለሚመስላቸው 
ያስጨንቀናል ነው ያሉት ምክትል ዋና ኮሚሽነር ሂሩት፡፡ 

የሕዝብ ተወካዮች ምክር ቤት አፈ-ጉባኤ ታገሰ ጫፎ 
በበኩላቸው ሀገራዊ ምክክሩ ለዘላቂ ሠላምና ብሔራዊ 
መግባባትን ለመፍጠር ዓይነተኛ መፍትሔ በመሆኑ ዜጎች 
በንቃት ሊሳተፉ እንደሚገባ አሳስበዋል፡፡ 

መሠረታዊ በሆኑ ሀገራዊ ጉዳዮች መግባባት ለመፍጠር 
የሚካሄደው ምክክር አሳታፊ፣ ግልፅና አካታች በሆነ መንገድ 
እንዲካሄድ ለኮሚሽኑ መንግሥት አስፈላጊው ድጋፍ 
እንደሚያደርግም ነው የገለጹት፡፡  

ከ1ኛ ገጽ የዞረ

አቶ ሳህለማርያም ገብረመድህን

ሀገርኛ
ማህበራዊ

ዳግም ከበደ

ኢትዮጵያ የበርካታ ብሔር ብሔረሰቦች መገኛ ነች። 
ይህ ደግሞ እጅግ ብዙ ባሕል፣ ማንነት፣ ወግና  ማራኪ 
እሴቶች እንዲኖራት ምክንያት ሆኗል። ከምስራቅ 
ተነስተን እስከ ምዕራብ፤ ከደቡብ ጀምረን እስከ ሰሜን 
ብንጓዝ በሁሉም የአገሪቱ አካባቢዎች በሚያስደንቅ 
ሁኔታ የተለያዩ እጅግ ማራኪ እሴቶችን እናገኛለን። 
የአመጋገብ፣ የአለባበስ፣ የአጨፋፈር፣  የሀዘን፣ 
የመረዳዳትና አብሮ የመኖር እሴቶች እንደየብሔረሰቡ 
ባሕል የራሱ ልዩ እሴት እንዳለው መረዳት እንችላለን። 

በዛሬው “ሀገርኛ” አምዳችንም ተነስቶ 
ከማይጠገበው፤ ተዝቆ ከማያልቀው የኢትዮጵያ ሕዝቦች 
እሴት ውስጥ አንዱን መዝዘን ልናስተዋውቃችሁ 
ፈልገናል። አቅጣጫችንንም ወደ ምስራቁ ክፍል አድርገን 
ሀረር ላይ  ከትመናል። 

ሀረር በአብሮ መኖር፣ በቋንቋ፣ በአመጋገብ፣ 
በሃይማኖት፣ በንግድ፣ በታሪክ፣ ቅርስ ባሕልና 
በብዙ  እሴቶች የታደለች  መሆኗ ይታወቃል። በዚህ 
ዳሰሳችንም  ሁሉንም ጉዳይ አንስተን ባንችልም  አንድ 
ነገር ላይ ግን ትኩረት ማድረግ ፈልገናል። እርሱም 
የሀረሪን ቤተሰባዊ ዝምድና የሚያሳይ “አህሊ” ተብሎ 
የሚታወቅ አደረጃጀት ነው። በመሆኑም ለዛሬው 
“አህሊ” ምን እንደሆነና በሀረሪ ብሔረሰብ 
ቤተሰባዊ አደረጃጀትና ትርጉሙ ምን 
መልክ እንደሚኖረው እንመለከታለን። 

አቶ ተወለዳ አብደሸ  የሀረሪ ክልል 
ባህል ቅርስ ቱሪዝም ቢሮ ኃላፊ ናቸው። 
እርሳቸው የሚመሩት ክፍል “የሀረሪ 
ብሔረሰብ የማይዳሰሱ ቅርሶች ክንዋኔዎችና 
ሃይማኖታዊ፣ ባሕላዊና ማሕበራዊ  ስነ 
ስርዓቶች”ን የሚያሳይ ጥናታዊ መጽሐፍ  
አዘጋጅቷል።  በዚህ ውስጥ ደግሞ 
“አህሊ” (የቤተሰብ ዝምድናና አጠቃላይ 
አደረጃጀት) በሚመለከት የማሕበረሰቡን 
ትክክለኛ  እሴት ለማስቀመጥ 
መሞከራቸውን ይናገራሉ። 

“የማንኛውም ማሕኅበረሰብ መሰረት 
የሚጣለው በቤተሰብ ላይ ነው” የሚሉት 
የቢሮ ኃላፊው፤  በመሆኑም ቤተሰብ 
ከመሰረታዊ የማሕበረሰብ መዋቅሮች 
በመጀመሪያ ደረጃ ላይ እንደሚጠቀስ 
ይናገራሉ:: የባሕል፣ ቅርስና ቱሪዝም ቢሮው  
ያዘጋጀውን ጥናታዊ  መጽሐፍ መሰረት 
አድርገውም ስለ “አህሊ” አደረጃጀት 
አጠቃላይ ይዘት አብራርተውልናል። 

ሀረሪ- የቤተሰብ አመሰራረት  
የቤተሰብ መሰረቱ በትዳር የተሳሰሩ 

አባወራ እና እማወራ ሲሆኑ ልጆች እና 
እንደየማሕበረሰቡ  ባሕል በአባልነት 
የሚካተቱ ቤተዘመዶች እና አጋሮች 
ተጨምረውበት ቤተሰብ ይመሰረታል:: 
በሀረሪዎች  ባሕል መሰረት የቤተሰብ 
መነሻዎች አባትና እናት (አው እና 
አይ) ናቸው:: ሀረሪዎች አባት፣ እናት፣  
የሚወልዷቸው ልጆች፣ የሚያሳድጓቸው 
የቤተ ዘመድ ልጆች እና በስራ ምክንያት አብረዋቸው 
የሚኖሩ ሰዎች  ጭምር የቤተሰብ አባል ናቸው:: 
ይህ አሀዳዊ የቤተሰብ መዋቅርም “ጋራች” በመባል 
ይታወቃል:: 

የሀረሪ ቤተሰብ ራሱን “ጋር ሀዋዝ” ብሎ ይጠራል:: 
በሀረሪዎች ቤተሰባዊ ትስስር በጣም ጠንካራ ሲሆን 
የብሔረሰቡ አባላት ከኃይማኖትና ባሕል ጋር የተያያዘ 
የቤተሰብ አደረጃጀትና የኑሮ ዘይቤ አላቸው::  በዚህም 
መሰረት የቤተሰቡ ራስ አባወራው ነው:: ቤተሰቡን 
የመምራትና ለቤተሰቡ የሚያስፈልገውን ገቢ የማስገባት 
ኃላፊነቶች በሱ ላይ ያረፉ ናቸው:: ቀደም ባሉት ጊዜያት 
በሀረሪ ሚስት ገቢ ማስገባት አይጠበቅባትም:: የገቢ 
ምንጭ ካላትም ለቤት አስተዳደር እንድትጠቀምበት 
አትገደድም ነበር:: ከስራ ክፍፍል አንጻርም ወንድ 
ቤተሰቡን የሚያስተዳድርበት ገቢ ማምጣት የእርሱ 
ኃላፊነት በመሆኑ የውጪውን ሥራ ማከናወን 

ይጠበቅበታል::
የእማወራ ኃላፊነት የቤት ውስጥ አስተዳደር 

ስራዎች፣ ምግብ ማዘጋጀትና ማቅረብ እንዲሁም 
ልጆችን መንከባከብ ናቸው:: ይህ ሁኔታ በተወሰነ ደረጃ 
በሂደት ለውጥ እያሳየ መጥቶ አሁን ላይ ከቤት ውጪ 
ባለ ስራ በተለይም በንግድ እና በቢሮ ስራ ላይ የተሰማሩ 
የሀረሪ ሴቶችን ማየት እየተለመደ መጥቷል።

‹‹አህሊ›› (የስጋ ዝምድና) 
በሀረሪዎች ከቤተሰብ ቀጥሎ ዝምድና ትልቅ ዋጋ 

ይሰጠዋል:: በደም የተሳሰሩ ሀረሪዎች “ቃማ በሰር አህሊ” 
ተብለው ይጠራሉ። “አህሊ” ዘመድ (ቤተ ዘመድ) 
ማለት ነው:: በሀረሪዎች ሶስት የቤተዘመድ መነሻዎች 
አሉ:: እነዚህም ‹‹ደም አህሊ›› (የሥጋ ዝምድና)፣ ደድ 
‹‹አህሊ››  (የጓደኝነት ዝምድና) እና ‹‹መትናሰብ አህሊ››  
(የትዳር ዝምድና) ናቸው::

‹‹ደም አህሊ››
ደም አህሊ ማለት የደም፣ የስጋ ዝምድና መኖርን 

ያመለክታል:: የስጋ ዝምድናን አብዱላሂ እንዲህ 
ሲል ይገልጸዋል:: ‹‹የስጋ ዝምድና (አህሊ) ግለሰቡን 
ከቤተሰብ ቤተሰብን ከሌላ ወይም ከሌሎች ቤተሰቦች 
ጋር የሚያስተሳስር የትውልድ ግንኙነት ነው:: የስጋ 
ዝምድና በሀረሪ ሕብረተሰብ ማሕበራዊና ኢኮኖሚያዊ  
ግንኙነቶች ላይ ከፍተኛ ተጽዕኖ አለው:: በሕብረተሰቡ 

ማሕበራዊ ሕይወት ላይ በተለይ 
በጋብቻ፣ በሞትና  በውርስ ጉዳይ 
ላይ ወሳኝ ሚና አለው:: ደም አህሊን 
‹‹ጋራች›› የሚለው ቃል ሊገልጸው 
ይችላል:: ስፋቱ ዘመድ አዝማድን 
ያጠቃልላል::

 ‹‹ደም አህሊ›› በቤተሰባዊ ጉዳዮች 
ላይ ወሳኝ ሚና ያለው አካል ነው:: 
የራሱ የሆኑ መዋቅሮችም አሉት:: 
ከመዋቅሮቹ መካከል ጋር -ሃዋዝና 
አህሊጋራች የሚሉት ይጠቀሳሉ:: 
ጋር-ሃዋዝ የቅርብ ቤተሰቦች ሲሆኑ 
አህሊ-ጋራች ደግሞ ሰፊውን ቤተሰብ 
የሚያጠቃልል ነው::

‹‹ደድ አህሊ›› 
ደድ አህሊ ከጓደኝነት ጋር የተያያዘ 

ዝምድና ነው:: በሀረሪ ብሔረሰብ 
ጓደኝነት ትልቅ ስፍራ አለው:: መሪኝ 
እና ጌል፣ ሙጋድ፣ ጀመዓ የመሳሰሉ 
ማሕበራዊ አደረጃጀቶች ሁሉ 
ከጓደኝነት ጋር የተያያዙ  ናቸው:: 
በዚህ የጓደኝነት ትስስር ውስጥ ደም 
አህሊ ሊኖርም ላይኖርም ይችላል:: 
ዋናው ቁም ነገር ደድ አህሊው የጠበቀ 
የጓደኝነት ትሥሥር መሆኑ ነው::

‹‹መትናሰብ አህሊ››
‹‹መትናሰብ አህሊ›› የትዳር 

ዝምድናን የሚያመለክት ነው:: ትዳር 
ብዙዎችን ያስተሳስራል:: በአጠቃላይ 
እነዚህ ቤተሰባዊ ትስስሮች ጋብቻ፣ 
ሞት እና ውርስ በመሳሰሉ ጉዳዮች 
ላይ ወሳኝ ሚና ያላቸው በመሆኑ 
በሀረሪዎች ማሕበራዊ እና ኢኮኖሚያዊ 

ግንኙነቶች ላይ ተጽዕኗቸው የጎላ ነው:: የሀረሪ ብሔረሰብ 
በእነዚህና በመሳሰሉት ዝምድናዎች እርስ በርስ የተሳሰረ 
በመሆኑ በተለምዶ ‹‹ሶስት ሀረሪዎች  ባሉበት ሌላውን 
ሀረሪ አትማ›› የሚባል አባባል አለ:: ይህም ያለምንም 
ጥርጥር የምታማው ሰው ከሶስት አንዳቸው ጋር ዝምድና 
ይኖረዋልና ነው::

የቤተዘመድ አባላት መጠሪያ ስያሜዎች
በሀረሪዎች የቤተዘመድ አባላት የሚጠሩባቸው 

ስያሜዎች አሏቸው:: ለምሳሌ ያህል “አው” አባት፣ 
“አይ” እናት፣ “ሊጂ” ወንድ ልጅ፣ “ቀሀት” ደግሞ ሴት 
ልጅ ይባላሉ:: ሌሎቹ የዝምድና ትስስሮች በአብዛኛው 
የዝምድናውን መስመር የሚያሳይ የተለየ መጠሪያ 
አላቸው:: ለምሳሌም ያህል “ኢህ” ወንድም፣ “አህት” 
እህት፣ “አባ” ታላቅ ወንድም፣ “አባይ” ታላቅ እህት፣ 
“ባብ” ወንድ አያት፣ “ኡማ” ሴት አያት፣ “ኢዜር” አጎት 
(የአባት ወገን)፣ “አና” አክስት (የአባት ወገን)፣ “ካካ” 

አጎት (የእናት ወገን)፣ “አክስት” አክስት (የእናት ወገን)፣ 
ይባላሉ።

ከዚህ በተጨማሪም በሀረሪዎች ዘንድ የቤተሰብ 
መጠሪያ ያላቸው ቤተሰቦች አሉ:: በሀረሪዎች የዘር 
ሀረግ ሰንሰለትን መሠረት ያደረገው ቤተዘመድ 
‹‹ጋራች›› በሚል መጠሪያ ይታወቃል:: በዚህ የዝምድና 
መስመር ‹‹ጋራች›› ውስጥ በተለየ ሁኔታ የሚታወቅ 
ሰው የዚያ ቤተሰብ መጠሪያ ሆኖ ሊያገለግል ይችላል:: 
ለምሳሌ ነጪህ አፈር ጋራች (የፈረንጅ ክልስ ያለባቸው 
ቤተሰቦች)፣ ሲኔ ጋራች (ከትግራይ አካባቢ የመጡ 
ቤተሰቦች) እንዲሁም በራሶ ጋራች ስራቸው ከማዕድን 
ጋር የተያያዘ ቤተሰቦች መጠሪያን ያመለክታል:: በዚህ 
መሰረትም አንድ ቤተሰብ በዘር ሐረጉ ውስጥ በመልካም 
ስብዕናው፣ ማሕበረሰቡን በማገልገል፣  በልግስናው 
የሚታወቅ ቀዳሚ የቤተሰብ አባል ስም ላይ ‹‹ጋራች››  
በመጨመር ራሱን ይጠራል:: ይህም ‹‹የእገሌ ዘሮች››  
ወይም ‹‹እንዲህ አይነት ሥራ የሰሩ ሰዎች ዘሮች››  እንደ 
ማለት ነው:: ይህ ስያሜ የመጠሪያው ባለቤት የነበሩ 
ቀደምቶች የሚታወቁባቸውን ምግባራት የሚገልጽ 
ነው::

የስም አወጣጥ
ስም የአንድ ነገር መጠሪያ በመሆኑ በታሪክ፣ 

በባሕል፣ በቋንቋ እና በማሕበረሰብ ጥናት ውስጥ  ትልቅ 
ትኩረት ይሰጠዋል:: ነገሮችን፣ ክስተቶችን እና ኡደቶችን 
አንዱን ከአንዱ ለይቶ ለማወቅም ሆነ ለማጥናት 
በማሕበረሰቡ የተሰጣቸውን መለያ ስም ወይም ስያሜ 
ማወቅ የግድ ነው:: ስም በሰው ልጆች  ሕይወት ውስጥ 
ያለው ፋይዳ በመጠሪያነት ብቻ የተገደበ አይደለም:: 
ይልቁንም ታሪክን፣ ክስተቶችን፣  ታላላቅ ሰዎችን፣ 
ማሕበራዊ ስኬቶችን እና አጋጣሚዎችን የመዘከር 
አገልግሎትም ይሰጣል:: ስለዚህም  የሰው ልጆች የስም 
አወጣጥ እና አሰያየም ሥርዓትን ዘርግቷል::

ከስም አወጣጥ ስርዓቶች አንዱ ደግሞ ከሰው ልጅ  
ልደት ጋር ተያይዞ አዲስ ለተወለዱ ልጆች የሚሰጠው 
የመጠሪያ ስም ነው:: የተለያዩ ማሕበረሰቦች እንደ ወግና 
ባሕላቸው፣ ልማድ እና እምነታቸው  የተለያዩ የስም 
ማውጣት ስርዓቶችና አሰያየሞች አሏቸው:: 

ሀረሪዎችም የራሳቸውን ባሕል እና እምነት 
ተከትለው አዲስ ተወልደው ማሕበረሰቡን ለሚቀላቀሉ 
ልጆቻቸው ስም ያወጣሉ:: በሀረሪዎች ባሕል አዲስ 
ለተወለደ/ች ልጅ ስም የሚወጣው ሕፃኑ/ኗ በተወለዱ  
በሳምንታቸው ነው:: ስም የማውጣት ሂደቱ የራሱ 
የሆነ ወግ እና ስርዓት ያለው ሲሆን ከሕፃኑ ወላጆች እና 
የቤተሰብ አባላት በተጨማሪ ቤተ ዘመድንም ያሳትፋል::

በዚህም መሠረት የሕጻኑ(ኗ) ወላጅ ቤተዘመዶች 
በሀረሪዎች ዘንድ “ሀሪስ” እየተባለ የሚጠራ ገንፎ እና 
“ስሪ” የሚባል ዳቦ አዘጋጅተው በአራስ ቤት ይገኛሉ:: 
ቤተዘመዱ በተዘጋጀው ምግብ ከተስተናገደ በኋላ ስም 
የማውጣት ሂደቱ ይጀመራል::

በሀረሪ ብሔረሰብ ዘንድ ለልጆች ስም 
ከሚወጣባቸው መንገዶች አንዱ የአባት ቤተ ዘመድ፣ 
የእናት ቤተ ዘመድ፣ አባት እና ሌሎች የአባት ወገን 
አባላት አምስት አምስት ስሞች እንዲያቀርቡ በማድረግ 
ከቀረቡት ስሞች መካከል እናት ለልጇ የሚሆነውን ስም 
እንድትመርጥ የሚደረግበት ነው:: በዚህም መሠረት 
ከቀረቡት ስሞች ውስጥ የወደደችውን ስም ትመርጥና 
ለልጇ ስም ሆኖ ይጸድቃል:: የዚህ አይነት ስም አወጣጥ 
ቆየት ባሉት ጊዜያት ሲተገበር የነበረ ነው:: ይህም 
በአገራችን በስፋት ከተለመደው ስም የማውጣትን 
መብት ለአባት ከመስጠት በተለየ መልኩ በሀረሪ 
ለእናቶች የውሳኔ እድል የተሰጠበት ምክንያት ልጅን 
አርግዛ ከመውለድ፣ አጥብታና ተንከባክባ ማሳደጓ 
በማሰብ እንደሆነ ይገለፃል:: 

ሀረሪዎች ስም በማውጣት ሂደት ሰፊ የቤተ ዘመድ 
አባላትን ማሳተፋቸው ማሕበራዊ ትስስርን  ከመፍጠርም 
ባሻገር የልጃቸው ስም በአንድ ጊዜ በማሕበረሰቡ ውስጥ 
እንዲታወቅ ያደርጋል:: በዚህም  የተነሳ ልጆች ሲያድጉና 
የእነሱን ስም በማውጣቱ ሂደት የተሳተፉ የቤተዘመድ 
አባላትን የማወቅ እድሉ ሲያጋጥማቸው በማሕበረሰቡ 
ውስጥ ያላቸውን ተፈላጊነት እና ቤተሰባዊ ትስስርን 
የሚያስረዳቸው  በመሆኑ ስም የማውጣት ስርዓቱ ከፍ 
ያለ ማሕበራዊ ፋይዳም ያለው ነው:: 

‹‹አህሊ››-ቤተሰባዊ ዝምድናን የሚያሳየው የሀረሪ ብሔረሰብ  መገለጫ

በሀረሪ ብሔረሰብ 
ዘንድ ለልጆች ስም ከሚወጣባቸው 

መንገዶች አንዱ የአባት ቤተ ዘመድ፣ የእናት 

ቤተ ዘመድ፣ አባት እና ሌሎች የአባት ወገን 

አባላት አምስት አምስት 

ስሞች እንዲያቀርቡ በማድረግ 

ከቀረቡት ስሞች መካከል እናት ለልጇ 

የሚሆነውን ስም እንድትመርጥ 

የሚደረግበት ነው፡፡ በዚህም መሠረት 

ከቀረቡት ስሞች ውስጥ የወደደችውን

 ስም ትመርጥና 

ለልጇ ስም ሆኖ ይጸድቃል፡፡

ወጣቶች  
ማህበራዊ 

ሰሚራ በርሀ እና መክሊት ወንድወሰን

አንድ ሰው ሙሉ ጤነኛ ነው እንድንል የሚያደርገን 
በየዕለቱ የሚያደርጋቸውን እንቅስቃሴዎች በአግባቡ 
መከወን  ሲችል ነው:: በስራ ቦታችን፣ በግልም ሆነ 
በማሕበራዊ ሕይወታችን በኛ መስፈርት ስኬታማ 
የምንለውን ቀን ለማሳለፍ እና ውጤታማ ለመሆን ደግሞ 
ከአካላዊ ጤናችን ባሻገር የአዕምሮ ጤና ያለው ድርሻ 
በቀላሉ የሚተው ጉዳይ አይደለም:: 

 በመሆኑም ይህ ሕይወታችንን ለመምራት ቁልፍ 
የሆነው የአዕምሮ ጤና መጠበቅ ጊዜ የሚሰጠው ጉዳይም 
አይደለም:: የዓለም የጤና ድርጅት እ.አ.አ በ2022 
ባወጣው ሪፖርት እንዳስቀመጠው በቢሊዮን የሚቆጠሩ 
የዓለማችን ሕዝቦች መታከም ከሚችል የአዕምሮ ጤና 
እክል ጋር ይኖራሉ:: እነዚህ ሕክምና የሚያስፈልጋቸው 
ዜጎች ደግሞ አገልግሎቱን በቅርብ ባለማግኘት፣ አገልግሎቱ 
ቢኖርም በአቅም ማነስ ምክንያት እና በማህበረሰብ ውስጥ 
ስለ አዕምሮ ጤንነት ባለው የተሳሳተ ግንዛቤ ምክንያት 
የሚደርስባቸውን መገለል በመፍራት እርዳታን ሳይጠይቁ 
ለከፋ የአዕምሮ ሕመም ይጋለጣሉ፤ ባስ ሲልም ራሳቸውን 
እስከ ማጥፋት ይደርሳሉ:: 

የዓለም የጤና ድርጅትም የአዕምሮ ጤናን የተመለከቱ 
አመለካከቶቻችን በማስተካከልና በማሳደግ እርዳታ 
ለሚያስፈልጋቸው እንዲሁ እውቅና መስጠት እና መደገፍ 
ያስፈልጋል ሲል በሪፖርቱ አስቀምጧል::  ይህንንም 
ለማድረግ እንዲቻል በአዕምሮ ጤናችን ላይ ተፅዕኖ  
ያላቸውን አካባቢዎች በመለወጥና ማህበረሰብ አቀፍ 
የአዕምሮ ጤና አገልግሎቶችን በማዳበር ለአዕምሮ ጤና 
ሁለንተናዊ ሽፋን ማግኘት እንደሚቻል ተጠቅሷል::

የአዕምሮ ጤና ዋጋ የሚሰጥበት፣ የሚጠበቅበትና 
የማይደበቅበት  ሁኔታ መፍጠር  ከተቻለ ማንኛውም ሰው 
ሰብዓዊ መብቱን መተግበር እና ተመጣጣኝ ጥራት ያለው   
የአዕምሮ ጤና ሕክምናን ማግኘት ከቻለ፣ በማሕረሰቡ 
ውስጥ ያለምንም አድሎና መገለል  የፀዳ  ማሕበራዊ 
ኃላፊነት ላይ መሳተፍ ይችላል::   

የጨቅላነት፣ የሕጻንነት እና የወጣትነት እድሜ 
ለአዕምሮ ጤና መጠበቅም  ሆነ ለአዕምሮ ጤና መታወክ 
ተጋላጭ የምንሆንበት ጊዜ እንደሆነ ይነሳል:: በዚህ 
የእድሜ ክልል ውስጥ የሚኖረን የአኗኗር ዘይቤ በቀጣይ 
ለሚኖረን   የአዕምሮ ጤና ትልቅ ድርሻ  አለው:: ለአዕምሮ 
ጤና እክል ብዙ መነሻዎች ሲኖሩ በዛው ልክ ብዙ አይነት 
የአዕምሮ ሕመሞች አሉ:: በአሁን ሰዓት በሀገራችንም ሆነ 
በዓለማችን ብዙውን የማህበረሰብ ክፍል በተለይ ደግሞ 
ወጣቶችን እያጠቃ የሚገኘው የድብርትና የጭንቀት 
የአዕምሮ ሕመም ይነሳል:: እነዚህ የአዕምሮ ሕመሞች 
ተለምዶኣዊ የአዕምሮ ህመሞች  (common mental dis-
order) ከሚባሉት ውስጥ የሚጠቀሱ ሲሆን   መነሻቸው 
ምልክቶቹ ምን ይመስላሉ እንዴትስ መከላከል ይቻላል 
ስለሚሉት ሀሳቦች በየካ ኮተቤ የአእምሮ ጤና ሕክምና 
ማዕከል የአእምሮ ጤና ስፔሻሊስት ከሆኑት ዶክተር ዳዊት 
አሰፋ ጋር ቆይታ አድርገናል:: 

ዶክተር ዳዊት ለረጅም ዓመታት በአዕምሮ ሕክምና 
ስራ ውስጥ ያሳለፉ  ናቸው:: በተለያዩ የጃላፊነት ደረጃዎች 
ላይ አገልግለዋል:: ዶክተር ዳዊት በቅርቡ በአዕምሮ 
ሕክምና ዙሪያ የሚያጠነጥን እና ለሌላው የማሕበረሰብ 
ክፍል ስለ አዕምሮ ጤና እውቀት ሊሰጥ የሚችል  ‹‹ የሁሉ 
›› የተሰኘ የመጀመሪያ የልቦለድ መፅሃፋቸውን  ለአንባቢያን 
አድርሰዋል:: 

ሰዎች በአንድም በሌላም መንገድ የአእምሮ መታወክ 
ሲገጠማቸው በማህበረሰባችን እነዚህን  ችግሮች 
የሚታይባቸው ሰዎች ሲኖሩ እሱ ወይም እሷ እኮ 
የአዕምሮ ችግር አለበት  ከማለት የዘለለ እርዳታ ስናደርግ 
አይስተዋልም:: 

ለመሆኑ የአእምሮ ሕመም ምንድነው ለሚለው  
ጥያቄ   ዶክተር ዳዊት  ሲመልሱ የአዕምሮ ህመም ማለት 
የአዕምሮ ስራዎች መታወክ ነው ሲሉ ይገልጻሉ:: ሁሉም 
የሰውነት ክፍላችን የሚሰራው ስራ እንዳለ ሁሉ   የአዕምሮ 
መሰረታዊ ስራዎች የምንላቸው ሀሳብ፣ ስሜት፣ ተግባርና 
ባህሪ የምንላቸው ናቸው:: ከነዚህ ተግባራት  ውስጥ 
በአንዳቸው በሀሳብ፣ በስሜትና በባህሪ ላይ ለውጥ 
ሲመጣና ይህ  ለውጥ አሉታዊ ተፅዕኖ አሳድሮ በዕለት 
ተዕለት ህይወታችን፣ በስራችን  በቤተሰብ፣ በትምህርትና  

ስንመራ የምንጋፈጣቸው እና እንደየጉዳዩ ክብደትና ቅለት 
እየፈታናቸው የምንሄዳቸው ናቸው:: ነገር ግን እነዚህ 
ባህሪያት ድብርት አልያም  ጭንቀት መጠናቸው ከፍ ብሎ 
ከቀናት ያለፈ ሲሆንና ህይወታችንን  ለመምራት ስንቸገር 
ወደ ህመም ተቀይሯል እንላለን:: 

ምልክቱ እንቅልፍ ማጣት ወይንም የበዛ እንቅልፍ፣ 
ሀዘን፣ ተስፋ መቁረጥ፣ ከሰዎች ጋር ለመቅረብ አለመፈለግ፣ 
በዙሪያችን ያሉ የምንወዳቸውን ሰዎች ጭምር ማውራት 
አለመፈለግ  ስራ ለመስራትም ሆነ ደስተኛ ለመሆን 
አለመፈለግ የድብርትና ጭንቀት ተጠቂ የሆኑ ሰዎች 
የሚታዩባቸው ምልክቶች ናቸው:: 

እነዚህ የጠቀሱት ምልክቶች በተጨማሪም ተጠቂዎቹ  
ለምን እንደበራቸው  ምክንያቱን አለማወቅ እና 
ስሜታቸውን ለመግለፅም ይቸገራሉ::   

ዶክተሩ እንደሚያብራሩት ህጻናት እና ወጣቶችን 
ለድብርትም ሆነ ለጭንቀት ተጋላጭ ከሚያደርጉ 
ሁኔታዎች መካከል በየጊዜው የሚከሰቱ ግጭቶች፣ 
መፈናቀሎች፣ የማህበረሰብ ቀውሶች እና የድህረ አደጋ 
መታወክ ለህመሞቹ ተጋላጭ እንዲሆኑ ያደርጋቸዋል:: 

ህጻናት በአስተዳደጋቸው ወቅት በቤተሰብ ወይም 
በአሳዳጊዎቻቸው የውስጥ የሚፈጠሩ አለመግባባቶች፣ 
በልጅነታቸው ትኩረት አግኝቶ አለማደግ ተጋላጭ 
የሚያደርጉ ሁኔታዎች ስለመሆናቸውም  ዶክተሩ 
አክለዋል:: ከዚህም ባሻገር ለሱስ ተጋላጭ መሆን ለድብርት 
እና ለጭንቀት ህመሞች ሊያጋልጣቸው  ይችላል:: 

 ሱስ በራሱ እንደ አንድ የአዕምሮ ህመም የሚጠቀስ 
ሲሆን  ከተጠቃሚው ቁጥጥር ውጪ ሲሆን  ማቆም  
እየፈለጉ ነገር ግን  ለመተው ሲቸገሩ  በማህበራዊ 
እንቅስቃሴያቸው፣ በስራቸው  ያላቸውን አቅም 
እንዳይጠቀሙ እና ከሰዎች ጋር የሚኖራቸው መስተጋብር   
ጥያቄ ውስጥ  የሚያስገባ ከሆነ እንደ ህመም ይቆጠራል:: 

በማንኛውም ሱስ ውስጥ ያሉ ሰዎች ለማቆም  
ሲቸገሩ  የበታችነት ስሜት፣ በቂ ያለመሆንና  በሰዎች 
ያለመፈለግ ስሜት እንዲሰማቸው ያደርጋል:: በሱስ ውስጥ 
መዘፈቅ ተፅዕኖው በአካልም  በአዕምሮ ላይም  ይታያል:: 
ከዚህም በተጨማሪ  በተለምዶ ሱስ ሲባል ከአደንዛዥ 
እፅ ጋር የተያያዘ ተደርጎ ይወሰድ እንጂ ነገር ግን የባህሪ 
ሱስ እና ሌሎች የሱስ አይነቶች ሲኖሩ ባለንበት ዘመን 
ወጣቶች ከስልካቸው ጋር የሚያሳልፉትን ጊዜ መቆጣጠር 
ባለመቻላቸው  ረጅም ሰዓት በማህበራዊ ድህረ-ገጽ 
ላይ በማሳለፍ ላይ ይገኛሉ:: ይህም በህይወታቸው ላይ 
በባህሪያቸው ላይ ከቤተሰቦቻቸው ጋር በሚኖራቸው 
ግንኙነት  ላይ የራሱ ተፅዕኖ  እያሳደረ ስለመሆኑ ዶክተር 
ዳዊት አንስተዋል:: 

ሌላኛው ወጣቶች በድብርትም ሆነ በጭንቀት 
እንዲጠቁ የሚያደርጋቸው ራሳቸውን የወደፊት 
ህይወታቸውንም ሆነ ማንነታቸውን ገና  የሚገነቡበት 
ወቅት ላይ የሚገጥማቸው አለመሳካት፤ በስሜት 

ባለን ማህበራዊ መስተጋብር ላይ ችግር መፍጠር 
ሲጀምር  ግለሰቡ አስቀድሞ የነበረው ውጤታማነት ላይ 
ጥያቄ ሲፈጠር እርዳታ የሚሻ የአዕምሮ መታወክ ችግር 
ገጥሞታል ልንል እንችላለን:: 

እንደ ዶክተሩ ገለጻ  በአሁን ሰዓት  ከ360 በላይ 
የታወቁ የአእምሮ ህመም አይነቶች ሲኖሩ  ሁሉም 
የራሳቸው ምልክቶችና ተጽዕኖዎች አሏቸው ይላሉ:: 
የአእምሮ ህመም በራሱ እድሜን ጾታን የማይለይ ቢሆንም 
በእድሜ ልዩነት ምክንያት የሚከሰቱ የአእምሮ ህመሞች 
አሉ:: ለምሳሌ የመቅበጥበጥ ረግቶ ያለመቀመጥ ችግር  
ወይም በህክምና ቋንቋ (ADHD)፤ የአእምሮ እድገት 
ውስንነት በህፃናት ላይ የሚስተዋል ሲሆን፤ ጭንቀት እና 
ድብርት በህጻናትና ወጣቶች  ላይ የሚከሰቱ የአእምሮ 
ህመሞች ናቸው:: በብዛት ደግሞ በእድሜ በገፉት ሰዎች 
ላይ የመርሳት የአእምሮ ህመም ሊያጋጥም ይችላል:: 
የአእምሮ ህመምን  በጾታ ምጣኔ ካስተዋልነው የወንድ 
የአእምሮ ህሙማንና የሴት የአእምሮ ህሙማን የቁጥር 
ምጣኔ ተመጣጣኝ የሚባል ነው:: 

የዓለም የጤና ድርጅት የ2022 ሪፖርት 
እንደሚያሳየው ከቅርብ ዓመታት ወዲህ በብዙዎች ላይ 
የሚታየው የአዕምሮ ህመም ችግር ከቀላል እስከ ከባድ 
የሆነ የድብርት እና የጭንቀት ችግር በተለይም ወጣቶች 
ላይ በስፋት እየታየ የመጣ የህመም አይነት ነው:: 

ድብርት እና ጭንቀት የሚሉት ቃላት ለሰው ልጅ  
አዲስ አይደሉም የሚሉት ዶክተሩ በየቀኑ ህይወታችንን 

ወጣቶችና የአዕምሮ  ጤና

 የአዕምሮ ጤና 
ተከታታይ የሆነ ክትትልን 
እና ትዕግስትን የሚፈልግ 
በመሆኑ የህክምና ሂደቱ 

ላይ ወጣቶች ታጋሽ 
መሆን ይጠበቅባቸዋል

አለመጠንከር፤ ደስታ የማጣት ስሜትን እንዲፈጥርባቸው 
ያደርጋል:: ከዚህም ባሻገር በዚህ ወቅትም የተስፋ መቁረጥ 
ስሜት እንዲሰማቸው ሲያደርግ  በብዛትን ወደግላዊነት፣ 
ብቸኝነት እንዲያመሩ ያደርጋቸዋል:: 

በነዚህ የአዕምሮ እክሎች እየተባባሱ ሲሄዱ በነዚህ 
ህመም እየተጠቁ የሚቆዩ ወጣቶች እና ህጻናት ራሳቸውን 
ወደማጥፋት እንዲያመሩ ሊያደርጋቸው ይችላል:: ከዚሁ 
ጋር ተያይዞም በአሁን ሰዓት ራሳቸውን  የሚያጠፉ  ሰዎች  
ቁጥር እየጨመረ ይገኛል:: በዚህ ሂደትም በብዛት ተጠቂ 
የሚሆኑት ደግሞ ወጣቶች ናቸው::

እነዚህን የተጠቀሱትን የአዕምሮ ህመሞች አሸንፎ 
ለመውጣትና   ነፃ ለመሆን ዶክተር ዳዊት የአዕምሮ 
ህመምን ለመታደግ ከሚረዱ መንገዶች ውስጥ አንዱ 
የቅድመ መከላከል ሂደት ቅድሚያ የሚሰጠው እንደሆነ 
ይናገራሉ::   ስለ አዕምሮ ጤና እና ህመም ግንዛቤው ከፍ 
ማድረግ  በማህበረሰባችን ውስጥ ስለ አዕምሮ ህመምም 
ሆነ ህክምና የተሳሳተ ግንዛቤ መኖሩን አስታውሰው  
በማህበረሰብ ውስጥ ስለ አዕምሮ ጤና ትክክለኛ ግንዛቤ 
መፍጠርና የተለመዱና የተሳሳቱ ግንዛቤዎችን ማጥራት 
ይገባል:: 

በዙሪያችን ከላይ የተጠቀሱትን ምልክቶችን 
የምናስተውልባቸው ወጣቶች ሲኖሩ ቀርቦ ሀሳባቸውን 
ለመጋራት መሞከርና እርስ በርስ የሀሳብ መለዋወጥን 
መለማድ ያስፈልጋል:: ምክንያቱ ደግሞ  ለአንዳንድ 
ሰዎች  የከበደው ሀሳብ ለሌሎች ሰዎች አይን መፍትሄ 
ሊኖረው ይችላል::    የአዕምሮ ጤና በግል ብቻ ሳይሆን 
የማህበረሰብ ትብብር አስተዋጽኦ የሚጠይቅ በመሆኑ 
ወደ አቅራቢያቸው ባለ የስነ-ልቦና ባለሙያዎች እንዲሄዱ 
ማድረግ ይጠበቃል:: 

ከዚህም ባሻገር እነዚህን ስሜቶች እያስተናገዱ የሚገኙ 
ወጣቶች ለመዳን ሲያስቡ አስቀድመው ስሜቶቻቸውን 
ከመረዳትና ያለባቸውን ችግር ከማመን መጀመር 
ይገባቸዋል:: ከዚያም በቅርባቸው የሚገኙ ሰዎችን ማማከር 
ሀሳባቸውን ለሌሎች ሰዎች ማካፈል እና እርዳታ ለመጠየቅ 
መፍራት የለባቸውም:: በድብርትም ሆነ በጭንቀት 
ህመም ውስጥ መግባታቸውን ማመናቸው የመፍትሄው 
አንድ አካል በመሆኑ በቀጣይ የሚያጋጥማቸውን ችግር 
ለመጋፈጥ ዝግጁ መሆን ይገባቸዋል::

 የአዕምሮ ጤና ተከታታይ የሆነ ክትትልን እና 
ትዕግስትን የሚፈልግ በመሆኑ የህክምና ሂደቱ ላይ 
ወጣቶች ታጋሽ መሆን ይጠበቅባቸዋል:: በመጨረሻም 
ዶክተሩ በሀገራችን በአሁን ሰዓት ያለው ከአዕምሮ ጤና 
ጋር የተያያዙ ህክምናዎች ካለፈው ጊዜ በበለጠ አሁን 
የተሻለ ሁኔታ ላይ እንደሚገኝ አንስተዋል:: 

 በዙሪያችን ያሉ የቅርባችን ሰዎች ላይ የምናያቸውን 
ምልክቶች በቀላሉ አለማለፍ፣  ከዚህ አለፍ ሲል ደግሞ 
በአቅራቢያቸው ወዳለ የስነ-ልቦና ባለሙያ መሄድ 
ይገባቸዋል:: 

የምድር በረከት

ወርቅነሽ ደምሰው

የአማራ ክልል በተፈጥሮ ሀብቶች ባለጸጋ ከሆኑ 
ክልሎች አንዱ ነው:: ከእነዚህ የተፈጥሮ ሀብቶቹ 
ውስጥ የማዕድን ሀብት ተጠቃሽ  ነው:: ከክልሉ 
እምቅ የማዕድን ሀብት ክምችቶች መካከልም  እንደ 
ወርቅ፣ ኦፓል (የከበሩ ማዕድናት)፣ የድንጋይ ከሰል፣ 
ጂብሰም፣ የኖራ ድንጋይ ይገኙበታል::  የማዕድን 
ሀብቶቹ  በጥናት  የተለዩ ናቸው።  ይሁንና በክልሉ 
ካሉት የማዕድን ሀብቶች እስካሁን 70 በመቶ  ያህሉ 
በጥናት እንዳልተለዩ  መረጃዎች ያመላክታሉ::  
በክልሉ የተለያዩ አካባቢዎች የብረት ማዕድን 
ስለመኖሩም ሌሎች መረጃዎች ይጠቁማሉ::  

የአማራ ክልል ማዕድን ሀብት ልማት ቢሮ ምክትል 
ኃላፊ  አቶ ታምራት ደምሴም በርካታ የማዕድን 
ሀብቶች እንዳሉ ይገልጻሉ:: እስካሁን 40 የሚደርሱ 
ማዕድናት በጥናት ተለይተዋል በማለትም ከእነዛ 
ውስጥ፤ ኦፓል፣ ወርቅ ፣  ጂብሰም፣  የድንጋይ ከሰል፣ 
ቤንቶናይት፣ ሁሚስት፣ የኖራ ድንጋይ እና የመሳሳሉት 
የማዕድናት አይነቶች እንደሚገኙ አመልክተዋል:: 
ዘንድሮም በጥናት ከተለዩት ማዕድናት  መካከልም 
ሲሊከስንት የተሰኘው  ማዕድን  ይገኝበታል:: 

አቶ ታምራት እንደሚሉት፤ ማዕድናቱን 
ለሚያለሙ ባለሀብቶች ፍቃድ እየተሰጠ ሲሆን፤  
ሲሊከስንት ማዕድንን ለሚያለሙ ሰባት ባለሀብቶች  
ፍቃድ ለመስጠት ታቅዶ እስካሁን ለአንድ ባለሀብት 
ፍቃዱ ተሰጥቷል::  

የኦፓል ማዕድን   

   የኦፓል ማዕድን ምርት በአብዛኛው በደቡብ 
ወሎ እና በሰሜን ወሎ ዞኖች ይገኛል:: በሁለቱ ዞኖች 
በሚገኙት ስምንት ወረዳዎች 7ሺ430 የሰው ኃይል 
ያላቸው 69 ኢንተርፕራይዞች  ተደራጅተው ኦፓል 
እያመረቱ ለገበያ እያቀረቡ ናቸው:: በ2016  በጀት 
ዓመት 18ሺ 156 ኪሎግራም የኦፓል ምርት  ለውጭ 
ገበያ በመላክ  7ሚሊዮን 200 ሺ የአሜሪካ ዶላር  
ገቢ ለማግኘት ታቅዷል:: በሩብ ዓመቱ  10ሺ959  
ኪሎ ግራም የኦፓል ምርት  ለውጭ ገበያ በመላክ፤  
324ሺ 428  የአሜሪካ ዶላር ገቢ ማግኘት መቻሉን 
አቶ ታምራት አስታውቀዋል:: ይህም  ገቢ እሴት 
የተጨመረበትና ያልተጨመረበትን  የኦፓል ምርት 
እንደሚያካትት ጠቁመዋል:: 

የወርቅ ማዕድን 

በክልሉ በተደረገው  ጥናት በጎንደር፣ በምዕራብ 
ጎጃምና በአዊ ዞን  የተለያዩ ቦታዎች ላይ የወርቅ 
ማዕድን ክምችት መኖሩ ተረጋግጧል:: በእነዚህ 
ቦታዎች ወርቅ ለማምረት  አንድ ሺ156 የሰው ኃይል  
ያላቸው  67 ኢንተርፕራይዞች  ተደራጅተው ወደ 
ሥራ ገብተዋል::

   በ2016 በጀት ዓመት 120 ኪሎ ግራም 
ወርቅ  ለውጭ ገበያ በመላክ፤  4ሚሊዮን 628ሺ 
950 የአሜሪካ ዶላር  ገቢ ለማግኘት ታቅዷል:: 
ምክትል ቢሮ ኃላፊው እንደሚሉት፤ በክልሉ ወርቅ  
በአነስተኛ አምራቾችና በኩባንያ ደረጃ ባሕላዊና 
ዘመናዊ መንገድ ይመረታል:: በተያዘው በጀት ዓመት 
በኩባንያ ደረጃ 100ኪሎ ግራም ወርቅ ፤ በአነስተኛ  
አምራቾች ደግሞ 20 ኪሎ ግራም ወርቅ ለማምረት 
ታቅዷል:: ለወርቅ  አምራቾች በተለያዩ አካባቢዎች 
ሳይትና ቦታ በመስጠት ወደ ሥራ  እንዲገቡ 
ተደርጓል:: 

ለአብዛኛዎቹ አምራቾች የተሰጣቸው ፍቃድ 
በምርመራ ላይ ስለሆነ፣  የምርመራ ፍቃዱ 
እንዳለቀ የምርት ፍቃድ ይሰጣቸዋል፤  የምርመራ 
ፈቃዱ የሚቆየው ለስድስት ወር ሲሆን፤ ከስድስት 
ወር በኋላ የምርት ፈቃድ ይወሰዳሉ:: አምራቾቹ 
የምርመራ ፈቃድ ከተሰጣቸው በኋላ የምርት 
ፈቃድ ወስደው ወደ ሥራ እንደሚገቡ ምክትል 
ቢሮ ኃላፊው ጠቅሰው፤  በተያዘው በጀት ዓመት 

ለአምስት አምራቾች ፍቃዶች ተሰጥተዋል ብለዋል::

ሌሎች ማዕድናት 

 ወደ ውጭ ገበያ ለመላክ ከታቀዱት የሌሎች  
ማዕድናት ምርት ውስጥ አምበር /ለተለያዩ ጌጣጌጦች 
መስሪያ የሚያገለግል ውብ ቀለም ያለው ማዕድን/ 
አንዱ ነው:: በተያዘው በጀት ዓመት 250 ኪሎ ግራም 
አምበር ለውጭ ገበያ በመላክ፤ 10ሺ 120 የአሜሪካ 
ዶላር ገቢ ለማግኘት ታቅዷል:: ወደ ውጭ ለመላክ 
በእቅድ ከተያዘው ውስጥ ሌላኛው የማዕድን ምርት 
ጂብሰም  ሲሆን፤ 7ሺ 500ኪሎግራም ጂብሰም  
ለውጭ ገበያ በመላክ፤ 681 ሺ 819 የአሜሪካ ዶላር  
ገቢ ለማግኘት ታቅዶ እየተሰራ ይገኛል:: 

የሥራ እድል ፈጠራ 

   ምክትል የቢሮ ኃላፊው እንዳስታወቁት፤ 
በወርቅና በኦፓል የማዕድን ልማት ላይ 8ሺ 586 
የሰው ኃይል ያላቸው አንድ ሺ336 ኢንተርፕራይዞች 
ተደራጅተው ወደ ሥራ ገብተዋል:: ከዚህ በተጨማሪ  
የከበሩ ማዕድናትን  እሴት  ጨምረው ወይም ፕሮሰስ 
አድርገው በማምረት ለሀገር ውስጥ ሆነ ለውጭ ሀገር  
ገበያ  የሚያቀርቡ  አምራቾች  እንዳሉም ጠቅሰዋል:: 

በተያዘው በበጀት ዓመት ለ15 የከበሩ ማዕድናት 
አምራቾች ፍቃድ ለመስጠት ታቅዶ፤ እስካሁን 
ለአራት አምራቾች ፍቃድ  ተሰጥቷል ያሉት ምክትል 
የቢሮ ኃላፊው፣ የከበሩ ማዕድናት የእደጥበብ ብቃት 
ደግሞ በበጀት ዓመቱ 30 አምራቾች ፈቃድ ለመስጠት 
ታቅዶ፤ ለሦስት አምራቾች ፍቃድ ተሰጥቷል ብለዋል። 
በአጠቃላይ በማዕድን ዘርፉ በ2016 በጀት ዓመት 
ለ45ሺ 143 ዜጎች የሥራ እድል ለመፍጠር ታቅዶ 
እንደነበር ጠቅሰው፣   በሩብ ዓመቱ ለ4ሺ149 ዜጎች 
የሥራ እድል መፍጠር መቻሉን ተናግረዋል:: 

የዘርፉ ተግዳሮቶች

     በማዕድን ዘርፉ በመጀመሪያ ደረጃ 
የሚነሳው ችግር አምራቾቹ ማዕድኑን (ኦፓል ሆነ 
ሌሎች ማዕድናት) የሚያመርቱ በባሕላዊ መንገድ 
መሆኑን ምክትል የቢሮ ኃላፊው ጠቅሰው፣  
ቴክኖሎጂዎችን በመጠቀም አክሳሪ ባልሆነ 
መንገድ ማዕድኑ እንዲወጣ ለማድረግ  አነስተኛ  
ቴክኖሎጂ መጠቀም እንደሚያስፈልግ ገልጸው፣ 

ከዚህ አኳያ ማዕድን ማውጣት የሚያስችል 
የተሻሻለ ቴክኖሎጂ እንዲቀርብላቸው እየጠየቁ 
መሆናቸውን አስታውቀዋል:: የማዕድናት ሀብቱን 
በአግባብ አውጥቶ ጥቅም ላይ እንዲውል ለማድረግ 
የተሻሻሉ ቴክኖሎጂዎች እንደሚያስፈልጉ ጠቅሰው፣ 
ቴክኖሎጂዎቹ አለመኖራቸው  የዘርፉ  ትልቅ  ማነቆ  
ነው ይላሉ:: 

እሳቸው እንዳስታወቁት፤ በሁለተኛ ደረጃ 
የሚነሳው ችግር ወደ ውጭ የሚላከው የማዕድን 
ምርት ጥሬ ኦፓል (ምንም እሴት ያልተጨመረበት፣ 
ፕሮሰስ ያልተደረገ) ነው:: በእዚህ ምርት ላይ ሀገር 
ውስጥ እሴት ቢጨመርበት ተጨማሪ የስራ እድል 
ሊፈጥር ይችላል:: ኦፓል እሴት ሳይጨመርበት 
ለውጭ ገበያ መቅረቡ በዘርፉ ለተሰማሩ  አምራቾች 
ትልቅ ችግር  ነው:: በዚህ የተነሳ የሚያመርቱት 
አነስተኛ  ከመሆኑ  በላይ ማዕድኑን  ፕሮሰስ አድርጎ 
አለማውጣትም  ችግር ይገጥማቸዋል:: 

አሁን ላይ እሴት ሳይጨመርበት  እየተላከ ያለው 
ማዕድን  ለውጭ ዜጎች የሥራ እድል መፍጠሪያ 
እየሆነ  መሆኑን የጠቀሱት ምክትል የቢሮ ኃላፈው፤ 
ማዕድናቱ ላይ እሴት በመጨመር  የውጪውን ገበያ 
ፍላጎት ሊያረካ የሚችል ምርት ለማምረት  የተለያዩ 
ቴክኖሎጂዎች እንደሚያስፈልጉም ይጠቁማሉ::

  እሳቸው እንዳመለከቱት፤  በሦስተኛ ደረጃ  
የሚነሳው የገበያ ትስስር  ጉዳይ ነው:: በጣም አጭር 
የሆነና አምራቹ ወዲያውኑ  ምርቱን ሸጦ ገቢውን  
እና  ኑሮውን ሊያሻሽል የሚችልበት  የገበያ ትስስር 
የለም:: በዚህም ምክንያት አምራቹ ምርቱን ለመሸጥ 
በተለያየ ቦታ ላይ ይንገላታል:: ሌላው ችግር በዚህ 
ዘርፍ የተሰማሩ ወጣቶች ተጨማሪ ቴክኖሎጂ 
መግዛት የሚያችሉበት  የብድር ሥርዓት አለመኖሩ 
ነው:: አበዳሪ ተቋማት ብድር ማቅረብ አለመቻላቸው  
እንደ ችግር እንደሚነሳ ይጠቀሳል:: 

በማዕድን ዘርፉ ላይ እየተፈጸመ ያለው ሕገ ወጥ 
ተግባር ሌላው የዘርፉ ተግዳሮት መሆኑን ምክትል 
የቢሮ ኃላፈው ጠቁመዋል:: በተለያዩ ቦታዎች 
ሕገወጥ የማዕድን ዝውውር እንዳለ ይታወቃል:: 
ሕጋዊ ፈቃድ ሳይኖራቸው ማዕድን ከአንድ ቦታ 
ወደሌላ ቦታ የሚያዘዋወሩ  የሚሸጡ፤ የሚገዙ 

አካላት ተበራክተዋል የሚሉት ምክትል ቢሮ 
ኃላፊው፣  እነዚህ አካላት ሕጋዊ መስመር ተከትለው 
ወጣቶችንም ሆነ ባለሀብቶችን ከመጠቀም ይልቅ 
ሕገወጥ በሆነ መልኩ  በአቋራጭ ማዕድን  ለመውሰድ 
የሚፈልጉ አካላት እንደሚታዩ አመላክተዋል:: 

መፍትሔዎች 

በበጀት ዓመት በማዕድን ዘርፉ ላይ የሚነሱትን 
ችግሮች ለመፍታት  በሚያስችል ሥራ  ላይ ትኩረት 
ተደርጎ እየተሰራ ነው የሚሉት ምክትል ቢሮ ኃላፊው፤ 
ለዚህም በደቡብ ወሎ ዞን ደላንታ ላይ ማዕድን 
መሸጫ  የገበያ ማዕከል መገንባቱን አስታውቀዋል:: 
ማዕከሉን በማቋቋም ሥራ ለማስጀመር  ከፋይናንስ 
ቢሮ ጋር በትብብር እየተሰራ መሆኑን አመላክተዋል:: 
ይህ  የገበያ ማዕከል  የገበያን ረጅም ሂደት ሊያሳጥር 
እንደሚችል አስታውቀው:: የገበያ ትስስር  የሚያሰፋ 
እና ገዥዎችም  ወደ ገበያ  ማዕከሉ  መጥተው  
መግዛት እንዲችሉ ሰፊ እድል የሚከፍት  ነው ይላሉ:: 

ማዕድናቱ በሚገኙበት አቅራቢያ ላይ የማዕድን 
ዘርፉን ሊመራ የሚችል ተቋም ተመስርቷል ያሉት 
ምክትል የቢሮ ኃላፊው፣  የክልሉ ማዕድን ሀብት 
ልማት ቢሮ እስከ ቅርብ ጊዜ ባለው ሂደት በዞንም ሆነ 
በወረዳ  ቅርንጫፎች አልነበረውም ብለዋል:: አሁን 
ላይ በዞን መመሪያ፣  በወረዳም ደረጃ  ጽህፈት ቤት  
መዋቀሩን ገልጸዋል:: 

ለአብነትም በደላንታ ላይ  የተገነባው የገበያ 
ማዕከል ተጠሪነቱ ለወረዳው ማዕድን ሀብት   
እንዲሆን መደረጉን ገልጸዋል:: ማዕከሉን በተለያዩ 
ቁሳቁስ በማደራጀት፤ ቴክኖሎጂዎችን በመጠቀም 
ኦፓል  ረጅም ጊዜ እንዲቆይ ለማድረግ የተለያዩ 
ቴክኖሎጂዎችን ወደ ሥራ ለማስገባት ጥረት እየተደረገ 
መሆኑን ገልፀዋል:: ከዚህ አንጻር ደላንታ ላይ ያለውን 
ጽሕፈት ቤት በማቋቋም፣ በማደራጀት፣ በማጠናከርና 
በቴክኖሎጂ በመደገፍ እየተሰራ መሆኑን ጠቅሰዋል::

“የገበያ ማዕከሉን ወደ ሥራ ለማስገባት 
የሚያስችሉ መመሪያዎች አዘጋጅተናል” የሚሉት 
ምክትል ቢሮ ኃላፊው፤ በተለይ ኦፓል በሰሜን 
ወሎና በደቡብ ወሎ አካባቢ የሚገኝ መሆኑን 
ተከትሎ የደቡብ ወሎ ደላንታ ላለው የገበያ ማዕከል 
የሚያስፈልጉ ቁሳቁስን የማሟላት  ሥራ  እየተሰራ 
መሆኑን ገልጸዋል:: በተያዘው በጀት ዓመትም በሰሜን 
ወሎም የገበያ ማዕከል  ለመገንባት መታቀዱን 
ተናግረዋል:: 

እንደ ክልል ሕገወጥነት ለመከላከል የሚያስችሉ 
መመሪያዎች እየተዘጋጁ እንደሆነ የገለጹት ምክትል 
ቢሮ ኃላፊው፤ የማእድን  ሕገወጥነትን ለመከላከል 
ስራ ላይ ያለው ግብረ ኃይልም እየሰራ መሆኑን 
ተናግረዋል:: በየቀበሌውና በየወረዳው የሚዘዋወሩ 
ሕገወጥ ማዕድናት ከተለያዩ አጋር  አካላት (ከፖሊሲ፣ 
ከፍትሕና፣ ከሰላምና ከደህንነት ጋር ተያያዥነት 
ካላቸው ባለሙያዎችና አመራሮች) ጋር በመቀናጀት 
ኬላ በማቋቋምና ፍተሻ በማድረግ በሕገወጥ 
መልኩ የሚዘዋወሩ ማዕድናት  ካሉ  የመቆጣጠር 
ሥራ  ለመሥራት  የሚያስችል መመሪያ የተዘጋጀ 
መሆኑንና  በቅርቡ በክልሉ የሚመለከተው 
አካል  ጸድቆ ወደ ሥራ እንደሚገባ አመላክተዋል:: 
መመሪያዎቹ ጸድቀው ወደ ሥራ ከገቡ ሕገወጥ 
የማዕድን የዝውውሮች ለመከላከልና ለመቆጣጠር 
ምቹ ሁኔታዎችን እንደሚፈጥሩ አስታውቀዋል::

በሌላ በኩልም ሕገ ወጥነትን ከመከላከል 
አንጻር የተለያዩ የግንዛቤ ማስጨበጫ ፕሮግራሞች  
እንደሚካሄዱ አስታውቀዋል:: በማዕድን ሚኒስቴር 
ደረጃ የማዕድን ንቅናቄ መድረክ ማይን ቴክስ ኤክስፖ 
በየዓመቱ እንደሚካሄድ ጠቅሰው፤  በአማራ ክልልም  
በሕዳር ወር  በማዕድን ዙሪያ በተለይ ሕገወጥ  
ዝውውር  ያሳደረውን አሉታዊ ተፅእኖ የሚያስረዳ 
የግንዛቤ  መፍጠሪያ  ንቅናቄ  እንደሚካሄድ 
አመላክተዋል:: 

 

ለውጭ ምንዛሬ ግኝትና ለስራ እድል ፈጠራ አስተዋጽኦ እያደረገ 
ያለው የክልሉ ማዕድን ልማት 

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ)

ነገ ልደቱ ነው..ልደቱ ሲቀርብ ደስ አይለውም:: በልደቱ 
ፊትና ኋላ ውስጥ ሠላም የለውም..ኀዘንተኛ ነው:: የሕይወቱ 
ውብ ቀለም መደብዘዝ የሚጀምረው በዚህ ሰሞን ነው:: 
በሕይወቱ ምርጥ የሚለውን ነገር በልደቱ ማግስት ያጣ 
ነው:: አሁንም የሆነ ነገር የሚሆን ይመስለዋል:: የሆነ ነገሩን 
የሚያጣ ይመስለዋል:: ምኑን እንደሚያጣ ግን እርግጠኛ 
አይደለም ምክንያቱም ምንም የለውምና:: በዚህ ሰሞን..
በዚህ ስሜት ከቤት መውጣት አይፈልግም ግን አንድ 
የማይቀርበት ቀጠሮ አለው:: የልጅነት ጓዳኛው ከውጭ ሀገር 
መጥቶ እሱን ለማግኘት እየሄደ ነው:: ልደት ባይኖረው..
እናቱ የተወለደበትን ቀን ባትነግረው ምነኛ ደስተኛ ነበር:: 
ልደቱ ደርሶ በሠላም ወጥቶ የገባበት ቀን የለም:: ገደቢስነቱ 
ከልጅነቱ የጀመረ ነው:: ከሦስት ጓደኞቹ ጋር ወንዝ ወርደው 
ሲዋኙ ደራሽ ውሃ መጥቶ ሁለቱን ጓደኞቹን የነጠቀው 
በልደቱ ቀን ነበር:: በልጅነቱ ስም ጠሪያቸውን ፈንክቶ ለአንድ 
አመት ከትምህርት የታገደው በዚሁ ቀን ነበር:: ዕድለቢስነቱ 
ዩኒቨርሲቲ ገብቶም አልተወውም  የመጀመሪያ አመት ተማሪ 
እያለ በጣም የሚወደውን ጓደኛውን በመኪና አደጋ ያጣው 
ለልደቱ የሚሆን ዕቃዎችን በመገዛት ላይ እያሉ ነበር:: በአመቱ 
ህያብን አጣት:: ህያብ የሕይወቱ የብዙ ነገር መጀመሪያ 
ናት:: ዓለም እሷን ተደግፋ የቆመች ይመስለዋል:: በፍቅሯ፣ 
በውበቷ የቆነጀች ይመስለዋል:: የልክ ነገር መጀመሪያና 
መጨረሻ ይላታል:: ይገርመዋል ዛሬም ድረስ በእሷ እውነት 
ነው የሚኖረው:: በሕይወቱ ውስጥ የእሷ አለመኖር ሁሌም 
ይቆጨዋል:: በታሪኩ ውስጥ ደምቃ የደበዘዘች አንድ እውነቱ 
ናት:: እንዴት እንደተለያዩ ሲያስብ እሷን ለመጥላት አንድ 
ምክንያት ያገኘ ይመስለዋል..ግን ጠልቷት አያውቅም:: 
በሕይወቱ ውስጥ እንዲሆን የሚፈልገው አንድ ተዐምር 
ቢኖር የእሷ በእሱ ሕይወት ውስጥ ዳግም መብቀል ነው:: ግን 
መቼም የማይሆን ምኞት ይለዋል…

‹እንዴ ነበር የተለየችው? መቼም አይረሳውም..:: 
በልደቱ ቀን ላይ ልደቱን እያከበሩ ነበር:: ድንገት ስልኩ አንድ 
የጽሑፍ መልዕክት መቀበሉን ጮሆ ተናገረ:: ስልኩ ህያብ ጋ 
ስለነበር..የተላከውን መልዕክት ከፍቶ ለማየት ዕድል ነበራት:: 

መልዕክቱን አየችው..‹የኔ ፍቅር እንኳን ተወለድክልኝ:: 
በጣም ነው የማፈቅርህ ያንተው ሳምሪ› ይላል:: ከዛ ቴክስት 
በኋላ ህያብ ዳግም ወደ ሕይወቱ አልመጣችም:: ስልኩን 
ብላክ ሊስት ውስጥ እስከጨመረችበት ጊዜ ድረስ እየደወለ 
ሊያስረዳት ሞክሮ ነበር ግን ስልክ ከመዝጋት ባለፈ የፈየደው 
አልነበረም:: ጭራሽ እሱን ላለማየት ብላ ዩኒቨርሲቲ መቀየሯን 
ሰማ:: በዚህ ሁሉ እውነት ልደቱን ይፈራዋል:: በተለይ ሰዎች 
የሚሞቱበት ቀን ከተወለዱበት ቀን ጋር የተያያዘ ነው የሚል 
ጽሑፍ ካነበበ በኋላ ስጋቱ በእጥፍ ጨምሯል:: ልደቱ 
በቀረበ ቁጥር ለሞት የቀረበ ይመስለዋል:: እያጣቸው ያሉት 
ውድ ነገሮች የሞቱ ዋዜማ ይመስሉታል:: ጭራሽ የልደቱን 
መምጣት ተከትሎ ሰሞኑን እንቅልፍ የሚባል በዓይኑ 
አልዞረም:: በተኛበት የሚሞት እየመሰለው ቁጭ ብሎ ማደርን 
ልማድ አድርጎታል:: በዚህ ጊዜ ከቤት መውጣት አይወድም:: 
ሥራ በመቅረትም እንደልደቱ ሰሞን ሪከርድ የለውም:: በቃ 
የሆነ መኪና ድንገት መጥቶ የሚገጨው ይመስለዋል:: የሆነ 
ሕንፃ ተደርምሶ የሚያጠፋው ይመስለዋል:: በእግረኛ መንገድ 
ላይ እየሄደ እንኳን ሞቱን ነው የሚያስበው:: አሁን ራሱ 
ለመሞት የሚሄድ ነው የሚመስለው:: ጓደኛው ሞት ሆኖ 
የሚጠብቀው ነው የሚመስለው:: ምን ነበር የልደት ቀኑን 
ባያውቀው..ምን ነበር ጳጉሜ 2ትን ባያውቃት:: ብዙዎች 
የልደታቸውን መቅረብ ተከትሎ የእንኳን ደስ ያለህ መልዕክት 
ሲለዋወጡ፣ ሲደሰቱ፣ ሲጨፍሩ ሲያይ ይገርመዋል:: ብዙዎች 
ልደታቸውን ለማክበር ቦታ ሲመርጡ፣ እንግዳ ሲጠሩ ሲያይ 
ያስቀናዋል:: ብዙዎች የወዳጆቻቸውን ልደት በሰርፕራይዝ 
ሲያደምቁ፣ በኬክና በስጦታ ሲያስቡ ሲያይ በራሱ እንዲህ 
መሆን ይቆጫል::

በሕይወቱ ሁለት ነገሮችን አብዝቶ ይፈራል አንዱ 
የልደት ቀኑ ነው..አንዱ ደግሞ የሞቱ ቀን:: መኖር የሚወድ 
ሰው ነው:: ሕይወትን እስከ መጨረሻው የዕድሜ ጥግ ድረስ 
መኖር ይሻል:: ሕይወት ብርቁ ናት..መኖር የምንጊዜም ህልሙ 
ነው:: በሕይወቱ ሁለት ሴቶችን አይረሳም..አንዷ መስህብ ናት 
አንዷ ደግሞ ህያብ:: መስህብ ከህያብ እንዲለያይ በልደቱ ቀን 
ላይ የውሸት ቴክስት ጽፋ የላከችለት የዲፓርትመንታቸው 
የመጨረሻ አመት ተማሪ ናት:: እንደምትወደው ብዙ ጊዜ 
ነግራው የሚወዳት ፍቅረኛ እንዳለችው ነግሯት ነበር:: ህያብ 

የብዙ ነገር መጀመሪያው ናት..ምድርን ወደ ገነት የቀየረችለት፣ 
ሕይወትን እንዲወድ እንዲያፈቅር ያደረገችው የነፍሱ ውብ 
ቅኔ:: በመስህብ የውሸት ቴክስት አቅም አጥታ የራቀችው፣ 
እንደዚያ ሲለምናትና ሊያስረዳት ሲሞክር የገፋችው..:: 
እንደ አባትና እናቱ እኚህ ሁለት ሴቶች ሕይወቱን ሙሉ 
ያመራምሩታል:: መስህብ ፍቅርን አታውቅም:: ፍቅር 
ለሚወዱት መኖር እንደሆነ ገና አልደረሰችበትም:: ራሷን 
በማፍቀር የምትኖር ጭራቅ ናት:: ህያብ ብዙ ፍቅር አላት..
ፍቅሯ ግን እውነት የለውም:: ከምታየው ይልቅ በምትሰማው 
ውስጥ ናት:: እምነቷ መጨረሻ የለውም:: በአእምሮዋ 
ሳይሆን በአካሏ ውስጥ የበቀለች እንዲህም ናት:: ህያብ 
እውነት ቢኖራት ኖሮ ዛሬ ላይ አብረው ነበሩ..ደስ በሚል 
እንግዳ ዓለም ውስጥ::

ለእሱ ሁሌም ትክክል እናቱ ናት:: የእናቱ ሀቅ 
አመራምሮት አያውቅም:: በሕይወቱ ውስጥ መቼም 
የማይረሳቸውን ሁለት እውነቶች አስቀምጣለች:: አንዱ 
የፍቅር እውነት ነው..ከመስህብና ከህያብ የራቀ የፍቅር 
እውነት:: ፍቅር ሞት የሌለበት ዓለም ነው:: ‹የሌሎች ጥላቻ 
የአንተን ህያው ፍቅር እንዳይገልብህ ሁሌም ከላይ ሁን› 
ስትል አደራ ብለዋለች:: በዚህ እውነት ውስጥ የኖረው 
ለአጭር ጊዜ ብቻ ነው:: ከእናቱ ህልፈት በኋላ በሕይወት 
ያለ አባቱ የእናቱን  የልጅነት እውነት የሚሽር ሌላ 
እውነት አስተማሩት ‹ፍቅር ሁሌም እውነት አይደለም:: 
ፍቅር ሁሌም ጸዐዳ አይደለም:: ፍቅር እውነት ቢሆን ኖሮ 
የመጀመሪያ ፍቅረኛዬን ትቼ እናትህን አላገባም ነበር:: 
ፍቅር ውስጥ እውነት ብቻ ዋጋ የለውም:: ዋጋህ ያለው 
በእውነትና በማስመሰል መካከል ነው ብለውታል:: አሁን 
ላይ በየትኛው እውነት እንደሚኖር አያውቀውም:: እናቱ 
ትሁን አባቱ ልክ ይሄንንም አያውቀውም:: በሕይወቱ ብዙ 
ቦታ ላይ እናቱን ልክ ሆና አግኝቷታል:: በሕይወቱ እጅግ 
ብዙ ቦታ ላይ የአባቱ እውነት ሲከተለው ደርሶበታል:: ህያብ 
የማን እውነት ናት? የእናቱ ናት? የአባቱ? አያውቀውም:: 
በሁለቱም እውነት ውስጥ ያለች ሌላ እውነት ትመስለዋለች:: 
እሱን ማፍቀሯ..በነፍሷ ውስጥ ነፍሱን ማስቀመጧ የእናቱ 
እውነት ይመስለዋል:: በውሸትና በማስመሰል ትልቅ ፍቅሩን 
መሻሯ..ትልቅ እውነቱን መግፋቷ፣ ሊያስረዳት ሲሞክር 

አለማድመጧ ደግሞ የአባቱ እውነት ይመስለዋል:: በየቱ 
ይኑር? ዓለም የማን ናት? እውነቷ ምንድነው? ብዙ ጥያቄዎች 
አንድ ላይ ግር ብለው በልደቱ ዋዜማ ወደተጨናነቀው 
አእምሮው ገቡ:: በዚህ ጊዜ ከቀጠሮው ቦታ ደርሶ ነበር::

በእናቱና በአባቱ እውነት እየዋለለ፣ ሞቱን እያሰበ ወደ 
አንድ ሕንፃ ሊገባ ሲንደረደር..አንድ መኪና ክላክስ አደረገለት::

ለእሱ ስላልመሰለው ወደ  ኋላ አልዞረም..::
ከመኪና ጡሩንባ ጋር የተቀላቀለ ‹ፍትህ..የሚል አንድ 

ቀጭን የሴት ድምጽ ጆሮ ግንዱ ላይ አንባረቀ::
ቆመ..:: በቆመበት ይሄ ነው የማይለው በመኖርና 

ባለመኖር መካከል ያለ ስሜት ዋጠው:: እንዲህ የሚጠሩት 
ሁለት ሴቶችን ያውቃል:: አንዱ እናቱ ናት..አንዷ ደግሞ 
ህያብ:: ሁለቱም አጠገቡ የሉም..ታዲያ ማን ሊሆን ይችላል? 
የልደቱ ማግስት አይደል..እየሞተ መሰለው እና ደግሞ 
ለዘላለም ህያው እየኖረ:: የቱን ይመን? በእናቱና በአባቱ 
እውነት መካከል ቆሞ ወደ  ኋላው ዞረ::

በተከፈተ መስኮት ያጮለቀ ቀይ እግዚአብሔራዊ ፊት 
ዓለም ላይ ምርጡን ፈገግታ ይዞ ይታየዋል..

‹እየሞትኩ ይሆን? ራሱን ጠየቀ:: አብዛኞቹ መከራዎቹ 
ከዚህ ቀጥለው የመጡ ናቸው:: አብዛኞቹ ስቃዮቹ ሳቁን 
ተከትለው የተከሰቱ ናቸው::

ወደ ፊቱ ሁለት ርምጃ ተራመደ:: ዓይኖቹ በመስኮቱ 
አልፈው ቀይዋ ሴት ላይ ይንቀዋለላሉ:: መላአካዊ መልክ ወደ 
እሱ ፈገግ ብሎ ይታየዋል::

‹ይሄስ ምንድነው? የእናቱ ነው የአባቱ እውነት? ወይስ 
ያልደረሰበት ሌላ ሰማያዊ እውነት? ሳያስበው ሳቀ..የምንም 
ነገር መጀመሪያ በሆነ ቀን ላይ የቆመ መሰለው:: እግሮቹ 
ተራምደው ከፈገግተኛዋ ሴት አጠገብ አደረሱት:: ወደ እናቱ 
እውነት እየቀረበ ይመስለዋል:: ዓለም በእናት እውነት ውስጥ 
ያለች መሰለው:: በአባቱ እውነት ያጣውን ፍቅር በእናቱ 
እውነት አገኘው:: እናት እውነት..አባት እምነት::

ቀይዋ ሴት ህያብ ነበረች::
እንደዚያን ቀን መጥፎ ፊት አያቶ አያውቅም:: ሴት ልጅ 

መሆንም እንደምትችል ያኔ ነው ያወቀው:: ያጣት በዚሁ 
ቀን ነበር:: ህያብ የሕይወቱ ምርጥ ዩኒቨርሲቲ ተማሪ እያየ 
አሁንም ወደ ሞት እየሄደ ይመስለዋል:: 

የሕይወት ቀለም

በጋዜጣው ሪፖርተር

በምዕራብ አፍሪካዊቷ ሀገር ናይጄሪያ ጥይት የማያስመታ 
ባህላዊ መድኃኒት መሥራት አለመሥራቱን የተሞከረበት ሰው 
ሕይወቱ አልፏል፡፡ 

ግድያው የተፈጸመው ጥይት የማያስመታ ባህላዊ 
መድኃኒት ሰሪ ግለሰብ የሠራው መድኃኒት መሥራት 
አለመሥራቱን ለመሞከር ጥይቱን ወደ ሌላ ሰው በተኮሰበት 
ወቅት እንደሆነ ተገልጿል፡፡ 

እንደ ቢቢሲ ዘገባ ክስተቱ በሰሜናዊ ናይጄሪያ ቦቺ ግዛት 
የተፈጠረ ሲሆን አንድ ጥይት የማያስመታ ባህላዊ መድኃኒት 
ሰሪ ልሞክርልህ መጀመሪያ በሚል ደንበኛው ላይ በተኮሰው 
ጥይት የተፈጠረ አደጋ ነው።

ጥይቱ የተተኮሰበት ሰውም ወዲያውኑ ሕይወቱ ሲያልፍ 
ፖሊስ ግድያውን የፈጸመውን ሰው ማሰሩን አስታውቋል፡፡ 

በናይጄሪያ ጥይት የማያስመታ ባህላዊ መድኃኒት ጉዳት 
እንደሌለው የሚምኑ ሰዎች ብዙ ናቸው የተባለ ሲሆን፤ 
በዚህም ምክንያት ሕይወታቸውን የሚያጡ ሰዎች እየበዙ 
መጥተዋል ተብሏል፡፡ 

የናይጄሪያ ፖሊስ ዜጎች ጥይት የማያስመታ መድኃኒት 
በሚል መጠቀማቸውን እንዲያቆሙና ገንዘባቸውን 

ባህላዊ የጥይት ማርከሻ መድኃኒት የወሰደው ግለሰብ 
በተተኮሰበት ጥይት ሕይወቱ አለፈ

በአታላዮች ከመበላት እንዲቆጠቡ አሳስቧል፡፡ 
ሰዎች የገዙት ባህላዊ መድኃኒት ጥይት እንደማያስመታ 

በማመን ገንዘባቸውን ከማውጣታቸው ባለፈ መሥራት 
አለመሥራቱን ለማረጋገጥ በሚተኮስባቸው ጥይት 
ሕይወታቸውን እያጡ መሆኑንም ገልጿል፡፡ 
     በምዕራብ አፍሪካቷ ሀገር ናይጄሪያ የባህላዊ መድኃኒት 
ተጠቃሚዎች ቁጥር ከፍተኛ ሲሆን በዚያው ልክ 
አጭበርባሪዎች የሰዎችን ፍላጎት በማየት በተለያዩ ምክንያቶች 
ሰዎችን እየበዘበዙ እንደሚኖሩ የሀገሪቷ ፖሊስ ገልጿል። 

ከዚህ ባለፈ በናይጄሪያ ባዕድ አምልኮና ጥንቆላ በበርካታ 
የሀገሪቷ ገጠራማ አካባቢዎች ተንሰራፍቶ ይገኛል።

በተለያዩ የአፍሪካ ሀገራት የባህላዊ እምነት ክንዋኔዎች 
መልከ ብዙ ናቸው። ከእነዚህ መካከል አንዱ የመሥዋዕት እና 
ምጽዋት የማቅረብ የአምልኮ ሥርዓት ነው፡፡ 

ይህ ሥርዓት በተለያዩ ጎሣዎች አቀራረቡና ዓይነቱ 
ይለያያል፡፡ ለምሳሌ፣ በቀድሞ ዘመን በናይጄሪያ ባለው የዩርባ 
ጎሣ አምላኪዎች ዘንድ የተለየ በረከት ለማግኘት ሲሉ የሰው 
ልጅን መሥዋዕት አድርጎ የማቅረብ ልማድ ነበር፡፡ 

በዚህ ዘመን ይህ ልማድ እጅግ እየቀነሰ የመጣ ቢሆንም፣ 
ሙሉ ለሙሉ ስለ መጥፋቱ ርግጠኛ መሆን እንደማይቻል 
ይነገራል፡፡

በጋዜጣው ሪፖርተር

የአሜሪካ ባለሥልጣናት እና 
በኢራን የሚደገፈው የሁቲ ንቅናቄ 
የየመን ሁቲ አማፂያን የዩኤስ 
ወታደራዊ ድሮን መትቶ መጣሉን 
ገለጹ። 

የዩናይትድ ስቴትስ ባለሥልጣናት 
እንዳሉት ኤምኪው 9 የተባለው 

የዩኤስ ወታደራዊ ድሮን በየመን ጠረፍ 
አቅራቢያ ተመቶ ወደቀ

ድሮን ተመትቶ የወደቀው በየመን ጠረፍ አቅራቢያ 
ነው።

የሁቲ ወታደራዊ ንቅናቄ በበኩሉ ድሮኑ ተመትቶ 
መውደቁን አረጋግጠናል ሲል ገልጿል።

ዋሺንግተን በመካከለኛው ምሥራቅ በኢራን 
የሚደገፉ ንቅናቄዎች የሚያደርጉትን እንቅስቃሴ በንቃት 
እየተጠባበቀች ሳለ ነው ድሮኑ ተመቶ የወደቀው።

ዘመናዊ ካሜራና መሣሪያዎች የተገጠሙለት ድሮኑ 
አየር ላይ እንዳለ ስለመመታቱ ቢቢሲ ዘግቧል። 

አሜሪካ ረቡዕ ዕለት እንደገለጠችው በምሥራቃዊ 
ሶሪያ በኢራን እስላማዊ አብዮታዊ ዘብና አጋር ድርጅቶች 
ጥቅም ላይ የሚውሉ ሥፍራዎች ላይ የአየር ድብደባ 
ፈፅማለች።

የፔንታገን ባለሥልጣን እንደገለጹት፣ በቅርብ 
ሳምንታት ለሁለተኛ ጊዜ የተደረገው የአየር ድብደባ 
በኢራቅና በሶሪያ የአሜሪካ ሠራዊት ላይ ለደረሰው 
ጥቃት ምላሽ ነው።

የሶሪያ የሰብዓዊ መብት ጥበቃ ድርጅት በአየር 
ደብደባው በኢራን የሚደገፈው የሶሪያ አማፂ ቡድን 
ዘጠኝ አባላትን ተገድለዋል ቢልም መረጃው በገለልተኛ 
አካል አልተጣራም።

የአሜሪካ የቅርብ አጋርና የኢራን ባላንጣ የሆነችው 
እሥራኤል በጋዛ ሰርጥ ከሐማስ ጋር ጦርነት ውስጥ 
ትገኛለች።

ባለፈው ወር የአሜሪካ ባሕር ኃይል የጦር መርከብ 
ከየመኑ ሁቲ አማፂያን የተሰነዘረበትን በርካታ የክሩዝ 
ሚሳዔልና የድሮን ጥቃት መመከቱን ገልጾ ነበር።

አሜሪካ የአየር ኃይል መሣሪዎችን ጨምር በርካታ 
ወታደራዊ ቁሳቁሶችን ወደ መካከለኛው ምሥራቅ 
አንቀሳቅሳለች። 

የየመን ሁቲ አማፂያን በኢራን የሚደገፉ ሲሆኑ 
ከየመን ኦፊሴላዊ መንግሥት ጋር ለበርካታ ዓመታት 
የእርስ በርስ ጦርነት ውስጥ ገብተዋል። የየመን 
መንግሥት በሳዑዲ ዐረቢያ ከአውሮፓውያኑ 2014 
ጀምሮ ሲረዳ ቆይቷል።

ነፃ ሃሳብ 
ታምራት ተስፋዬ

በዓለም አቀፍ ደረጃ በብልፅግና የሚታወቁ አገራት 
ለከፍታቸው መንስኤ የሆኑ አበይት ምክንያቶችን 
እንደሚጠቅሱ ሁሉ፣ ከድህነት  መላቀቅ የተሳናቸውም 
ለዝቅታቸው በርካታ ሰበቦችን ይደረድራሉ:: መልከአ 
ምድራዊ አቀማመጣቸው ምቹ አለመሆኑና በተፈጥሮ 
ሃብት አለመታደላቸው ደግሞ ከሰበቦቻቸው መካከል  
ጎልቶ ይሰማል::

እንደ ምጣኔ ሃብት ባለሙያዎች ምልከታ ግን እነዚህ 
አገራት በዕድገት ወደ ኋላ ለመቅረታቸውና ለድህነታቸው 
በመንስኤነት የሚያቀርቧቸው ምክንያቶች ሚዛን የሚደፉ 
ሆነው አይገኙም:: በእርግጥ ለግብርና ምቹ በሆነና በበቂ 
ሁኔታ የተፈጥሮ ሃብት ባለበት አካባቢ የሚኖር ሕዝብ 
ከሌላው የተሻለ የኢኮኖሚ ዕድገት ይኖረዋል:: ይህ 
ማለት ግን የተፈጥሮ ሀብት ክምችት ብቻውን ኢኮኖሚን 
ያሳድጋል ማለት አይደለም::

‹‹በተፈጥሮ ሀብት መበልፀግ ብቻውን የእድገት 
ምንጭ ቢሆን ኖሮ ዲሞክራቲክ  ሪፐብሊክ ኮንጎን 
የመሳሰሉ አገራት ድሃ ሆነው፣ ምንም ዓይነት የተፈጥሮ 
ሀብት የሌላቸው እንደ እስራኤል ዓይነት ሀገሮች ደግሞ 
በኢኮኖሚ የላቁ አይሆኑም ነበር›› የሚሉት ምሁራኑ፣ 
ከሁሉ በላይ ለአንድ ሀገር ሁለንተናዊ ዕድገት የተለያዩ 
ተቋማት የሚፈጥሩት ሁለንተናዊ አቅም ወሳኝ መሆኑን 
ያሰምሩበታል:: 

በዓለም የኢኮኖሚ ፎረም ስመጥር የምጣኔ ሃብት 
ባለሙያ የሆኑት ማርጋሬታ ጂኒክ ሃኑዝ፣‹‹የአንድን አገር 
ብልፅግና ለመገመት ተቋማቱን ብቻ መመልከት በቂ ነው፣ 
‹‹If you want to predict the prosperity of a coun-
try, just look at its institutions.››ማለታቸው ለዚሁ 
ነው::

እንደ እርሳቸው ሁሉ ሌሎች ምሁራንም ‹‹በአሁን 
ወቅት በሁለንተናዊ እድገት የሚታወቁ አገራት የከፍታቸው 
አበይት ምክንያቶች ዘመናዊ፣ ውጤታማና ተጠያቂነት 
የሰፈነበት ተቋም በመገንባታቸው ነው፣ በተለይ ለማደግ 
የሚታትሩ አገራት ይህን በአግባቡ በመገንዘብ ለተቋማት 
ፈጠራ ብሎም አቅም መጎልበት ትኩረት መስጠት ቢችሉ 
በቀላሉ ትሩፋቱን መቋደስ አይቸገሩም››ይላሉ::

የኒውዮርክ ዩኒቨርሲቲ የምጣኔ ሃብት ፕሮፌሰር 
ቢሩ ፓካሽ ፖል፣‹‹Why Institutions Are so Im-
portant for Growth›› በሚል ፅሁፋቸው፣ ለአንድ 
አገር ሁለንተናዊ እድገት በተለይ የተቋማት አቅም ወሳኝ 
መሆኑን ያሰምሩበታል:: ለዚህ እሳቤአቸውም እኤአ እስከ 
1970 ዎቹ ማብቂያ ተመሳሳይ የኢኮኖሚ አቅም ላይ 
የነበሩት አይቮሪኮስትና ሜክሲኮ በዋቢነት ያቀርባሉ::

ፀሃፊው ሁለቱ አገራት የትላንትና ገጽታቸው ታሪክ 
ሆኖ በአሁኑ ሰዓት በተለያዩ የዕድገት ደረጃና ገፅታ ላይ 
የመገኘታቸው ዋነኛው ምክንያት አፍሪካዊቷ አገር 
የተቋማት አቅምና ሚና በአግባቡ መረዳት ባለመቻሏ 
መሆኑን ያመላክታሉ::

ለአንድ አገር ሁለንተናዊ  እድገት የተቋማት ሚና 
ወሳኝ መሆኑን ከመስማማት  ባሻገር ከተቋማት መካከልም 
ይበልጥ ወሳኝ የሆኑትን መለየት የተመረጡት ላይ ትኩረት 
አድርጎ መስራት ፋይዳው በቀላሉ የሚገለፅ እንዳልሆነ 
የሚያስገነዝቡ ምሁራን ቁጥርም ቀላል አይደለም:: 

የእሳቤው አራማጆች በአንድ ሃገር ውስጥ ሁለንተናዊ 
እድገትና ብልፅግናን ለማስተዋወቅ በተለይ የፋይናንስ፣ 
የትምህርት፣ የፍትህ ብሎም የሕዝብ አስተዳደር ተቋማት 
ከሌሎች በተሻለ የላቀ ሚና እንዳላቸው ይጠቁማሉ:: 
ለእነዚህ ተቋማት ሰላማዊ መሳለጥ ወሳኝ የሆነው 
የፀጥታና የደህንነት ተቋማት ግንባታም እጅጉን ወሳኝ 
መሆኑን ያሰምሩበታል::

በሊዝበን ዩኒቨርሲቲ ተባባሪ ኢኮኖሚስት የሆኑት 
ሊያም ብራንትን የመሳሰሉ ምሁራን በአንፃሩ ‹‹፣Which 
institutions matter for economic growth? በሚል 
ጥናታቸው፣ ይሕን እሳቤ ውድቅ ያደርጉታል:: 

የልዩነት አቋማቸው ደግሞ ‹የፖለቲካዊ፣ 
የኢኮኖሚያዊም ሆነ የማህበራዊ ተቋማት ሁለንተናዊ 
አቅም የአንድን አገር እድገት ቢወስንም ከሁሉ ገዝፎ 
አቅም መፍጠር የሚችለውና ዋነኛው አስፈላጊ ተቋም 
የትኛው ነው የሚለውን በቀላሉ መግለፅ  ይቸግራል›› 
የሚል ነው::

አገራቱ ኢኮኖሚያቸውን በላቀ መልኩ ለማሻሻል 
አፈፃፀማቸውን ለማጎልበት ይረዳል የሚሉትን ተቋማት 
በፈለጉት መልኩ የማዋቀር ነፃ ፈቃድ ያላቸው መሆኑን 
የሚነግሩን ምሁሩ:: ፋይዳቸው የላቁ ተቋማትን መለየትና 
ትኩረት ለመስጠት ከተቸገሩም ብቸኛ አማራጫቸው 
የሌሎችን በተለይ በኢኮኖሚ እድገት ማማ ላይ 
የተሰቀሉ አገራትን የተቋማት ልየታና አወቃቀር መቃኘት 
እንደሚችሉም ያመላክታሉ:: ምልከታቸቀው ይለያይ 
እንጂ ሁሉም ምሁራን የተቋማት አቅም የአንድ አገር 
እድገት መሰረት ስለመሆኑ ያሰምሩበታል::

ወደ አገራችን ስንመለከት ኢትዮጵያ የተቋማት 
የእድገት ቁልፍነት የመረዳት ድክመት  እንዳለ በርካቶች 
የሚያስማማ ሃቅ ነው:: በሙከራ ደረጃም ቢሆን 
የተመለከትነው የተቋማት ስሪት በድርጊትና ባላቸው 
ውቅር በርካታ ችግሮች ሲታይበትም ቆይቷል::

የተቋማት አቅም ግንባታ በዘመቻ መልክ ያዝ ለቀቅ 
በሚል መልኩ ካልሆነ በስተቀር መድረሻውን በመወሰን 
በተጠና እና ወጥ በሆነ መልኩ ሲካሄድም አላስተዋልንም:: 
ጠንካራ ተቋማት ባለመኖራቸው ምክንያት ኢትዮጵያ 
ከዓመት ዓመት ግዙፍ የሚባሉ ኪሳራዎችን ስታስተናግድ 
ቆይታለች::

ይሁንና መሰል ችግርን ፈጥኖ ማስተካከል ካልቻለ 
አገር በምትፈልገው ፍጥነት መራመድ አትችልም:: 
ሁለንተናዊ እድገት ለማረጋገጥ ከተፈለገ ተቋማት 
በመገንባት ሂደት ውጤታማ የሚሆኑበትን መንገድ 
መፈለግ አቅምና አደረጃጀታቸው ምን ያህል አዋጭ 
ብሎም አመቺ ነው? የሚለው በየጊዜው መከታተል የግድ  
ነው:: 

ወሳኝ የሚባሉ ተቋማት በአግባቡ ማደራጀትና 
ተደራራቢ ተግባር የሚፈፅሙትን መለየት ብሎም ወደ 
አንድ ማጠፍ ከተቻለም አለአግባብ ይባክን የነበረ ከፍተኛ 
መጠን ያለው የሕዝብና የአገር ሃብትን ከኪሳራ መታደግ 
ያስፈልጋል::

ከለውጡ ወዲህ የጠቅላይ ሚኒስትር ዶክተር ዐቢይ 
አሕመድ  አመራር ኢትዮጵያ የፈለገችው ለማሳካት እና 
ያሰበችበት ቦታ ለመድረስ ተቋማዊ ግንባታ ላይ ይበልጥ 
መትጋት እንዳለባት ጠንቅቆ የገባው ይመስላል:: 

አመራሩ ወደ ስልጣን ከመጣ በኋላ ኢትዮጵያን 
ለማበልፀግ በሚያግዝ መልኩ ተቋማዊ አቅምን 
ለማጎልበት የተለያዩ ጥረቶችን አድርጋል:: እያደረገም 
ይገኛል:: በዚህም መሻሻሎች እየታዩ ለውጦችንም 
መመልከት እየተቻለ መጥቷል::

በተለይ ከዚህ ቀደም በሙስና ተተብትበው የነበሩ 
በአግባቡ ቢሰራባቸው የአገር ካስማ የሆኑ ተቋማትን 
ከተዝረከረከ አሰራር ማላቀቅ ብሎም ፈር ማስያዝ ተችላል:: 
ለዚህም በተለይ የገቢዎችና ጉምሩክ እንዲሁም በቀድሞ 
ስሙ “ሜቴክ” ተብሎ ይጠራ የነበረውና ከለውጡ ወዲህ 
ስሙን የኢትዮ ኢንጂነሪንግ ግሩፕ የቀየረው ተቋም ጥሩ 
ማሳያ ሆነው ሊቀርቡ የሚሉ ናቸው::

ከለውጡ በፊት የሙስና ገነት የነበረውና ከለውጡ 
በሃላ በሚኒስትሮች ምክር ቤት ደንብ ቁጥር 398/2009 
የተቋቋመው የፌደራል ቤቶች ኮርፖሬሽንም እንዲሁም 
ልማት ባንክ በተቋማት ሪፎርም ተግባራ ተጨባጭ 
ውጤት ካስመለከቱት ተርታ የሚጠቀሱ ናቸው::

ከለውጡ ወዲህም ሰላምን በማስጠበቅ ረገድ 
የደህንነት ጥበቃ ተቋማትን እንደ አዲስ በሚባል መልኩ 
ማደራጀት ተችላል:: በኢንፎርሜሽን መረብ ደህንነት 
ኤጀንሲ እንዲሁም ለታላቅ ሀገር ታላቅ ተቋም በሚል 
የተደራጀው ፌደራል ፖሊስ ኮሚሽንም በዚህ ረገድ አብይ 
ማሳያ ሆነው  ይጠቀሳሉ::

አንድ አገር ስኬትና ኪሳራን የምታወራርደው 
ባለመችው፣ እልምታም ባበቃችው ትውልድ ነው። 
ትምህርት ደግሞ ይህን ትውልድ እውን ለማድረግና 
ለአንድ አገር እድገት መሰረት፣ ዋልታና ማገር መሆኑ 
ጥያቄ ምልክት ውስጥ የሚገባ አይደለም:: ትምህርትን 
በአግባቡ የተጠቀሙ እና ውጤታማ የትምህርት ሥርዓት 
የተከተሉ የዓለም አገራት ቁሳዊና ሰብዓዊ እድገታቸው 
ጎልቶ የሚታይ ነው::

በአሁን ወቅት እንደ አገር የጠንካራ ተቋማት 
ግንባታን እውን ለማድረግ  በሚደረግ ጥረት የአገር 
እድገት ምሶሶ መሆናቸው ተለይቶ ከሚሰራባቸው 
ተቋማት መካከል ትምህርት አንደኛው ነው:: ባለፉት 
ሁለት ዓመታትም የዘርፉን ተቋማዊ ተክለ ቁመና እና  
ደካማ አፈፃፀም ለማጠናከር ብሎም ለማስተካከል አዲስ 
መንገድ መራመድን ጨምሮ ስር ነቀል የሚባል ለውጥን 
እያስመለከተም ይገኛል::

ከለውጡ ወዲህ የኢፌዴሪ መከላከያ ሰራዊት 
ሁለንተናዊ አቅምን በማጎልበት ረገድ የተከናወኑ 
ተግባራት ከሁሉ በላይ የጠንካራ ተቋማት ግንባታ እውን 
እየሆነ ስለመምጣቱ ምስክር ሆኖ ሊቀርብ የሚችል ነው::

እንደሚታውቀው የኢፌዴሪ ሠራዊት ዋና ዓላማ 
ሕብረ ብሔራዊ አንድነቷ የፀና፣ የበለፀገች ኢትዮጵያን 
ሕገ መንግስታዊ ሥርዓት፣ የሀገረ መንግስቱ እና የሀገረ 
መንግስቱን ግዛታዊ ሉዐላዊነትና አንድነት እንዲሁም 
የሕዝብ ደህንነት ከማንኛውም ዓይነት የውስጥና የውጭ 
ጥቃት መከላከል ነው።

ይህ መከላከያ ሰራዊት ራሱን ከዘመኑ ጋር ከሚሄድ 

ቴክኖሎጂ እንዲያስተዋውቅ፣ በዓላማው ላይ ግልፅነት 
እንዲኖርና በውስን ሀብት ውጤታማ መሆን የሚችልበት 
ስልት  በሚገባ መቀመርም ፋይዳው ከትርፍም በላይ 
ከህልውና ጋር የሚቆራኝ ነው:: 

በአሁን ወቅትም ከቀድሞ በተለየ መልኩ የሀገር 
መከላከያ በሁሉ ረገድ ጠንካራ ተቋም እንዲሆን በተለይም 
መከላከያ ሰራዊቱ ወቅቱ የሚጠይቀውን ዘመናዊ 
የውትድርና እውቀትና ተግባርና ምግባር እንዲያካብት 
መደረጉ በግልፅ እየተስተዋለ ነው::

ከቀናት በፊት በተካሄደው 116ኛው የሠራዊት ቀን 
ክበረ በአል ላይም ተቋሙም ሆነ ሰራዊቱ ለኢትዮጵያ 
ሕዝብ ታላቅነት በሚመጥን፣ በቀጣናው ላለብን ከፍተኛ 
ኃላፊነት ብቁ በሆነ፣ የሕዝብ አሜነታን በተጎናፀፈ፣ 
በወታደራዊ ዕውቀትና ክህሎት እንዲሁም ዘመናዊነት 
በዳበረ፣ በአስተማማኝ ዝግጁነት ጦርነትን በሩቁ ማስቀረት 
በሚችል፣ በዓለም አቀፍ ሰላም ማስከበር ተገቢውን ሚና 
የሚጫወት ኃይል የመፍጠር ራዕይ በሚያሳካ መልኩ 
መደራጀታቸው በአደባይይ መመልከት ተችላል::

በበአሉ ላይ የተገኙ ከፍተኛ አመራሮችም ኢትዮጵያ 
ከምንም ጋር ጦርነት ውስጥ የመግባት ፍላጎት ባይኖራትም 
የመከላከያዋን አቅም በእጅጉ እንዳጎለበተችና  ጀግንነትና 
ከዘመናዊነት ጋር እንዳቆራኘች ማረጋገጫን ሰጥተዋል::

በዚሁ በአል ንግግር ያደረጉት ጠቅላይ ሚኒስትር እና 
የጦር ኃይሎች ጠቅላይ አዛዥ ዶክተር ዐቢይ አሕመድም 
ሲገልፁ እንደሰማንንና እንደተመለከትነውም፣ በሰራዊቱ 
ውስጥ በተሰራው ሪፎርም በወታደራዊ ቴክኒክ የበለፀገ 
የውጊያ ልምድ ያለው በተግባር የተፈተነ የአፍሪካ 
ኩራት የሆነ የመከላከያ ሠራዊት ተገንብቷል:: መከላከያ 
አሰላለፉና ትጥቁ በምድር ብቻ ሳይሆን በባሕርም፣ 
በአየርም የተደራጀና የታጠቀ እንዲሆን ማድረግም 
ተችሏል:: 

የጦር ኃይሎች ጠቅላይ ኤታማዦር ሹም ፊልድ 
ማርሻል ብርሃኑ ጁላ ‹‹ሉዓላዊነቷ ተጠብቆ ከጀግኖች 
የተረከብናትን ኢትዮጵያ  እንደተከበረች እና ማንነቷ 
እንደተጠበቀ ለማስቀጠል ወታደራዊ ዝግጁነታችንን 
አሳድገናል ቁመናችንን አዘምነናል›› ሲሉ ኢትዮጵያ 
ጠንካራ የመከላከያ ተቋም እየገነባችው ስለመሆኑ 
ማረጋገጫን ሰጥተዋል::

ፊልድ ማርሻል ብርሃኑ፣ ‹‹የምድር ኃይል፣ የአየር 
ኃይል፣ የባሕር ኃይል እና የሳይበር ኃይሎቻችንንም ዘመኑን 
እና ኢትዮጵያን በሚመጥኑ መልኩ እየገነባን የተሻለ 
አስተማማኝ ደረጃ ላይ ማድረስ ችለናልም››ብለዋል።

መከላከያ ላይ የተሰራው የሪፎርም ስራ የጠንካራ 
ተቋማት ግንባታ ምስክር ከመሆን ባሻገር የአገሪቱ 
ሁለንተናዊ እድገት ሰላማዊ በሆነ መንገድ እንዲራመድና 
ካሰበችው እንድትደርስ ትልቅ ዋስትናን የሚሠጥ ነው:: 

ይሁንን ስኬታማው የሪፎርም ስራ የሚደነቅ ቢሆንም 
በተለይ ቀጠናው አሁን ካለበት ውጥረትና ከውጭም ሆነ 
ከውስጥ አንዳንዶች አገርን ዋጋ ለማስከፈል የሚያደርጉት 
ጥረት እየጨመረ መምጣቱን ተከትሎ ይበልጥ መጎልበት 
እንዳለበት የሚያከራክር አይደለም::

መሰል ኢትዮጵያን በጽኑ መሠረት ላይ የሚያቆሙ 
ጠንካራ ተቋማት የመፍጠሩ ትግልም ቀጣይነት ሊኖረው 
ይገባል:: ይህ በሚሆንበት ሂደት በተለይ የአንዳንድ 
ተቋማት ግንባታ ውጤት በአንድ ጀንበር የሚመጣና 
የሚመዘን እንዳልሆነ ጠንቅቆ መገንዘብ ያስፈልጋል::

የኢ.ፌ.ዴ.ሪ መከላከያ ሰራዊት ከኢትዮጵያ ብሔር 
ብሔረሰቦች አብራክ የወጣ ለሕዝብ ደኅንነትና ለሀገር 
ሉዓላዊነት የአካልና የሕይወት መስዋዕትነት የሚከፍል 
ብሔራዊ ኃይል ነው:: ሰራዊቱ የአሸናፊነት ሥነ-ልቦና 
ከፍታና የድል ምንጩ ጠንካራውና ነጻነቱንና ብሔራዊ 
ክብሩን አሳልፎ የማይሰጠው የኢትዮጵያ ሕዝብ ነው::

የሕዝብ ልጅ የሆነው ሰራዊት ከሕዝቡ ጋር ያለውን 
ትስስርና አንድነት ለማጠናከርና የሕዝቡን የባለቤትነት 
ስሜት ይበልጥ እንዲጎለብት ለማድረግም የሰራዊት ቀን 
ትልቅ መድረክ ሆኖ ያገለግላል::

የቀኑ መከበርም የመከላከያ ተቋማት ተክለ ቁመና 
የሰራዊቱ በሁሉ ረገድ በላቀ ከፍታ ላይ መራመድ 
ለወዳጅም ለጠላትም ለማስመልከትና ማንኛውም 
የውጭም ሆነ ውስጥ ኃይል ኢትዮጵያን ከመተንኮስ 
አስቀድሞ ቆም ብሎ እንዲያስብ በማድረግ ረገድ ግዙፍ 
አቅም ይፈጥራል::

አንድ አገር ስኬትና 
ኪሳራን የምታወራርደው 
ባለመችው፣ እልምታም 

ባበቃችው ትውልድ ነው። 
ትምህርት ደግሞ ይህን 

ትውልድ እውን ለማድረግና 
ለአንድ አገር እድገት 

መሰረት፣ ዋልታና ማገር 
መሆኑ ጥያቄ ምልክት 

ውስጥ የሚገባ አይደለም

 የጠንካራ ተቋማት ግንባታ ምስክር

ስፖርት

አለማየሁ ግዛው

በአዲስ መልክ የተጀመረው የኢትዮጵያ 
ዋንጫ ሁለተኛ ዙር ምድብ ድልደል ይፋ ሲሆን፤ 
የኢትዮጵያ ፕሪሚየር ሊግና የከፍተኛ ሊግ ክለቦች 
እርስ በእርሳቸው ጨዋታቸውን የሚያደርጉ 
ይሆናል:: በመርሃ ግብሩ መሠረትም 32 ክለቦች 
በሁለት ምድብ ተከፍለው እንደሚፋለሙም 
ተገልጿል::

ታሪካዊ የሆነውና በቀድሞ ስያሜው 
የኢትዮጵያ ክለቦች የጥሎ ማለፍ ዋንጫ 
ሲባል የቆየው የኢትዮጵያ ዋንጫ ከሦስት 
ዓመት መቋረጥ በኋላ ወደ ውድድር 
መመለሱ የሚታወስ ነው:: ከዚህ ቀደም 
የኢትዮጵያ ፕሪሚየር ሊግ ክለቦችን ብቻ 
የሚያፎካክር ሲሆን፤ አሁን ግን አሠራሩን 
በመቀየር የኢትዮጵያ ከፍተኛ ሊግ ክለቦችን 
በማካተት እያወዳደረ ይገኛል:: በዚህም 
መሠረት በመጀመሪያ ዙር ውድድራቸውን 
አከናውነው ወደ ሁለተኛ ዙር የተቀላቀሉትን 
የከፍተኛ ሊግ ክለቦችንና የኢትዮጵያ ፕሪሚየር ሊግ 
ክለቦችን እርስ በርስ ያገናኛል::

በመጀመሪያ ዙር 32 የከፍተኛ ሊጉ ክለቦች 
በሁለት ምድብ ተከፍለው ከፍተኛ የሆነ የእርስ 
በርስ ፍልሚያ ካካሄዱ በኋላ ወደ ሁለተኛ ዙር 
ያለፉ ክለቦች መለየታቸው አይዘነጋም:: እነዚህ ወደ 
ሁለተኛ ዙር ያለፉ 16 የከፍተኛ ሊግ ክለቦችም ከ16ቱ 
የፕሪሚየር ሊግ ክለቦች ጋር እስከ ውድድሩ ፍጻሜ 
ድረስ ይፋለማሉ:: ውድድሩም ከኅዳር 15-17/2016 

በኢትዮጵያ ዋንጫ የፕሪሚየር ሊግ እና የከፍተኛ ሊግ ክለቦች ይጋጠማሉ
ዓ∙ም ድረስ ወደ ፊት በሚገለጽ ቦታ የሚካሄድ ሲሆን፤ 
ጠንካራ የሆነ ፉክክርም ይስተናገድበታል ተብሎ 
ይጠበቃል:: 

በሁለት ምድብ ተከፍሎ በሚካሄደው 
በዚህ ፉክክርም ሁለቱ የአዲስ አበባ ክለቦች 
በተለያዩ ምድቦች ተደልድለው ውድድራቸውን 

እንደሚያከናውኑም ታውቋል:: በፕሪሚየር 
ሊጉ ቀዳሚ ባለድል ቅዱስ ጊዮርጊስ ከአዲስ 

አዳጊው ሀምበርቾ ዱራሜ ይፋለማል:: 
የሊጉ ሌላኛው አዲስ አዳጊ ክለብ ሻሸመኔ 
ከተማ ደግሞ ከከፍተኛ ሊጉ ካፋ ቡና ጋር 
የመጀመሪያውን ጨዋታ ያካሂዳል:: ሌላው 
ሁለቱን የሊጉ ክለቦች የሚያፋልመው 
ሀድያ ሆዕሳናን ከአዲስ አዳጊው ኢትዮጵያ 
ንግድ ባንክ የሚያገናኘው ጨዋታ ነው:: 
ወላይታ ድቻ ከደሴ ከተማ፣ ቢሾፍቱ 
ከተማ ከሀላባ ከተማ፣ አዳማ ከተማ 

ከሲዳማ ቡና፣ ነገሌ አርሲ ከስልጤ ወራቤ 
እና ኢትዮጵያ መድን ከድሬዳዋ ከተማ 

በዚሁ  ምድብ ውድድራቸውን የሚያደርጉ 
ክለቦች ናቸው:: የፕሪሚየር ሊጉ ክለቦች እርስ 

በእርስ የሚያደርጉት ፉክክርም በተለይ በአጓጊነት 
ይጠበቃል::

በሌላኛው ምድብም እንዲሁ 16 ክለቦች 
ተደልድለው ውድድራቸውን የሚያደርጉ ሲሆን፤ 
እስከ መጨረሻው የውድድሩ ፍጻሜ ድረስ በርካታ 
ትዕይንቶችን እንደሚያስመለክቱም ይገመታል:: 
በዚህም መሠረት ከቅርብ ጊዜያት ወዲህ በኢትዮጵያ 
ፕሪምየር ሊግ ጥሩ ፉክክርን ማስመልከት የቻለው 

ባህር ዳር ከተማ ከሸገር ከተማ ይጫወታል:: ኦሮሚያ 
ፖሊስ ከአርባምንጭ ከተማ፣ ሀዋሳ ከተማ ከቤንች 
ማጂ ቡና ጋር ይጫወታሉ:: መቻል  ከወልቂጤ ከተማ 
ጋር የሚጫወት ሲሆን፣ ደብረብርሃን ከተማ ከጋሞ 
ጨንቻ ጋርም ይፋለማሉ:: ፋሲል ከነማ ከነቀምት 
ከተማ፣ ኮልፌ ቀራንዮ ከኢትዮ ኤሌክትሪክ፤ 
እንዲሁም ኢትዮጵያ ቡና ከወልድያ ጨዋታቸውን 
የሚያከናውኑም ይሆናል:: በዚህ ታሪካዊ ውድድር 
እስከ መጨረሻው ማን ጥሩ ብቃት አሳይቶ ቻምፒዮን 
ይሆናል የሚለው አጓጊና በውድድሩ ፍጻሜ መልስን 
የሚያገኝም ይሆናል::

የኢትዮጵያ ዋንጫ እአአ ከ1945 ዓ∙ም ጀምሮ 
እየተካሄደ በርካታ ክለቦችን ቻምፒዮን ማድረግ 
የቻለ አንጋፋና ታሪካዊ ውድድር ነው:: ነገር ግን 
ከ1961-69 ተቋርጦ የቆየ ሲሆን፤ በ1979፣ በ1989፣ 
ከ1991-92፣ በ2012 እና ከ2019 ዓ∙ም አሁን 
እንደ አዲስ እስከተጀመረበት ጊዜ ድረስም ባሉት 
ዓመታት ውድድሩ አልተካሄደም ነበር:: በተለያዩ 
ምክንያቶች ሳይካሄድ ከቀረባቸው ዓመታት ውጪም 
ውድድሩ በርካታ የኢትዮጵያ ክለቦችን ለብዙ 
ዓመታት እያፋለመ እዚህ ደርሷል:: በዚህም የቀድሞ 
የኢትዮጵያ አካል የነበረችው ኤርትራ ክለቦችም 
ጭምር ተሳትፈው ቻምፒዮን መሆን ችለዋል:: ቅዱስ 
ጊዮርጊስ ዋንጫውን 10 ጊዜ ከፍ አድርጎ ያነሳ ክለብ 
ሲሆን፣ መቻል 9 ጊዜ ማንሳት ችሏል:: ኢትዮጵያ ቡና 
5 ጊዜ ቻምፒዮን ሲሆን፤ ኢትዮ ኤሌክትሪክ 4 ጊዜ 
አሸናፊ ነበር:: ኢትዮጵያ መድን እና ደደቢት ደግሞ 
2 ጊዜ ዋንጫውን መውሰድ የቻሉ ክለቦች ሆነው 
በታሪክ ማህደር ሰፍረዋል::

 

በአዲስ አበባ ከተማ አስተዳደር ገቢዎች ቢሮ የየካ ክፍለከተማ አነስተኛ ግብር ከፋዮች 
ቅ/ጽ/ቤት በመደበኛ ግልጽ ጨረታ ቁጥር 001/2016 ከዚህ በታች የተዘረዘሩትን እቃዎች 
መስፈርቱን ከሚያሟሉ በግልጽ ጨረታ አወዳድሮ ከአሸናፊ ድርጅቶች ግዥ ለመፈፀም 
ይፈልጋል::
ሎት 1 -አላቂ የቢሮ ዕቃዎች ግዥ
ሎት 2 - የጽዳት ዕቃዎች ግዥ
ሎት 3- የኤሌክትሪክና የህንፃ መሳሪያ እቃዎች ግዥ
ሎት 4 - የህትመት ሥራዎች ግዥ
ሎት 5 - የሥራና ደንብ ልብስና ተዛማጅ እቃዎች ግዥ
ሎት 6 - የአይቲ ፣ የኤሌክትሮኒክስ ፣ ኮምፒውተር እና ተዛማጅ እቃዎች ግዥ
ሎት 7- ጄኔሬተር ግዥ ከነአክሰሰሪውና ከነእጅ ዋጋው
ሎት 8- ላተራል ፣ የህፃናት ወንበር ጠረጴዛ ቋሚ እቃዎችና ተዛማጅ እቃዎች ግዥ
ሎት 9 - የተሽከርካሪ ወንበር ፣ ላተራል ጠረጴዛና ተዛማጅ እቃዎች ጥገና አገልግሎት ግዥ
ሎት 10 -  የመጋረጃና ምንጣፍ ግዥ ከነእጅ ዋጋው
ሎት 11 - የካውንተር /የፓርቲሽን/ ስራ
ሎት 12 - የተሽከርካሪ የወንበር ልብስ ፣ መረጋገጫ ፣ የመኪና ሽቶ ፣ የጎማ መፍቻና
ተዛማች እቃዎች ግዥ
ሎት 13- የታሸገ ውሃ
1. በዘርፉ የታደሰ ህጋዊ ንግድ ፍቃድ ያላቸውና የዘመኑን ግብር የከፈሉ ለመሆናቸው 

መረጃ ማቅረብ የሚችሉ፣
2. ተጫራቾች በገንዘብ ሚኒስቴር በዕቃ አቅራቢዎች ዝርዝርና በተጨማሪ እሴት ታክስ 

ከፋይነት የተመዘገቡ እንዲሁም በ2016 ዓ.ም በጨረታ መሳተፍ የሚችሉ ለመሆናቸው 
ከሚመለከተው ግብር ሰብሳቢ መ/ቤት ማስረጃ ማቅረብ የሚችሉና በዳግም ምዝገባ 
የተመዘገቡ፣

3. ተጫራቾች የጨረታ ማስከበሪያ ገንዘብ በጨረታ ሰነዱ ላይ በየሎቶቹ ለጨረታ 

ማስከበሪያ የተቀመጠውን  ገንዘብ  መጠን በመመልከት በምትወዳደሩበት ሎት 
የተቀመጠውን ገንዘብ መጠን በባንክ በተረጋገጠ ቼክ ወይም CPO  በአዲስ አበባ 
ከተማ አስተዳደር ገቢዎች ቢሮ የየካ ክፍለ ከተማ አነስተኛ ግብር ከፋዮች ቅ/ጽ/ቤት 
ስም  በማስያዝ ከጨረታ ሰነድ ጋር ማቅረብ አለባችሁ፡፡

4. ተጫራቾች የሚጫረቱባቸውን እቃዎች ዓይነት ለመለየት የሚያስችል እቃዎች 
ስፔስፍኬሽን ከጨረታ ሰነድ ጋር ተያይዞ ቢቀርብ ይመረጣል፣

5. ተጫራቾች የሚያቀርቡት ዋጋ 15% ታክስን ያካተተ መሆን አለበት፡፡
6 ለሎት 6 ፣ 7 እና 11 ተጫራቾች የሚያቀርቡት ሰነድ በሁለት በተለያየ ኢንቨሎፕ ሲሆን 

በአንደኛው ኤንቨሎፕ ፋይናንሺያል ኦሪጅናልና ኮፒው እና ቴክኒካል መግለጫ 
ኦርጅናልና ኮፒው እንዲቀርብና በቀሪው 10 ሎቶች በዝርዝር ተሞልቶ ኦሪጅናልና 
ኮፒውን ማስታወቂያው ከወጣበት እለት ጀምሮ ለ10 ተከታታይ የሥራ ቀናት ድረስ 
ለዚሁ ጨረታ ሲባል በተዘጋጀው ሳጥን ቢሮ ቁጥር 502 ማስገባት አለባቸው::

7. የጨረታው ሳጥን ማስታወቂያው በወጣ በ10ኛው ቀን ከቀኑ 4:00 ሰዓት ታሽጎ በዚሁ 
እለት በ4:30 ሰዓት ተጫራቾች ወይም ህጋዊ ወኪሎቻቸው በተገኙበት 7ኛ ፎቅ ላይ 
ቢሮ ቁጥር 703 ይከፈታል፣

8. የተጠቀሰው ቀን በዓል ወይም ዝግ ከሆነ በሚቀጥለው የሥራ ቀን በተመሳሳይ ሰዓት 
ይሆናል፣

9. ተጫራቾች የጨረታውን ሰነድ የማይመለስ ብር 100 /አንድ መቶ ብር/ ክፍያ በመፈፀም 
የጨረታ ሰነዱን 5ኛ ፎቅ ላይ ቢሮ ቁጥር 502 መውሰድ ይችላሉ ፣

10. አሸናፊው ድርጅት ያሽነፈባቸውን ዕቃዎች ቅ/ጽ/ቤቱ መጋዘን ወይም ስቶር ድረስ 
የማቅረብ ግዴታ አለበት።

11. ቅርንጫፍ ጽ/ቤቱ ጨረታውን ሙሉ በሙሉ ወይም በከፊል የመሰረዝ መብቱ የተጠበቀ 
ነው፣

አድራሻ:- መገናኛ ከ22 ታክሲ መያዣ ዝቅ ብሎ አማረ አብርሃምና ቤተሰቦቹ ህንፃ 5ኛ 
ፎቅ የቢሮ ቁጥር  502 ነው :: ለማንኛውም ተጨማሪ ማብራሪያ ካስፈለገ 

    የስልክ ቁጥር 011 668 41 08  ደውላችሁ  መጠየቅ ትችላላችሁ::

የጨረታ ማስታወቂያ

በአዲስ አበባ ከተማ አስተዳደር ገቢዎች ቢሮ የየካ ክ/ከተማ አነስተኛ ግብር ከፋዮች ቅ/ጽ/ቤት

